
MASIKA A LIKELEKE ZESUPA

 …Mulena Jesu ya fuyozwi. Mi ki ka tibelelo yetuna
ha Ni libelezi masihu a sebelezo aa, ka kusepa kuli ka

mayemo amañwi, kuli Ndata luna yakwa Lihalimu uka menyeza
limbuyoti za Hae ku luna. Mi ka nako ni nako Ni banga ni kolo
ya kukena mwateni kuba ni lisebelezo ze mo mwa—mwa keleke,
ni sikwata, mina babanyinyani, sikwata sesili ma membala ba
keleke mo, ni baenyi, eni sha.
2 Mi se nesi sika zibahaliswa. Neli fela mukopano wa litapelo
za kamita la Bulalu busihu. Mi se Nili, “Mwendi busihu boo luka
ziba haiba lwa kuta.” Mi Ni hupuzi kuli lu ka lingeleza, mwendi,
ni ku li zibahalisa ka biki yetaha, kupalañi, ne ika…Halukoni
kuinisa batu babañata hahulu mo.
3 Mi mufuta wa lisebelezo ze, haiba Mulimu alata, ha li si ka
talimana kwa…Li talimana ni Keleke, kwa tuso ya Keleke, ko
lu ikutwa kuli za tokwahala hahulu ka nako yani, kai ni kai, ki
ku…kwa kuhulisa Mubili wa Kreste. Mi, cwale ye, mwa kuluta.
Ni bile ni lisebelezo za foliso lilimo ze ketalizoho ka zetalu, ze
namile; mi kipeto, kuluta, ikaba mufuta wa nto yenca.
4 Mi Ne ni sweli kunahana musihali wo fani hane Ni apula
Bibele kasamulaho wa kuba ya patehile hahulu mwahala
musihali, Na hupula kuli, “Kihande,Ne ni bulelezi sicaba kuli Ni
ka luta ka zaMasika A Likeleke Zesupa,mwendi, haiba Mulena
alata.” Na kala kubala, mi na utwa fela, ku tabela luli, fani ha Ni
kala kubala. Mi Na hupula kuli, “Kihande, Na kona kunga zeo
kaufela mwa busihu bulibuñwi, mwa hola iliñwi.”
5 Kacwalo, Ne ni sa zibi seo Moya o Kenile ne u ka bata kuli
lu eze. Ha—ha lu liki kutoma sika kaufela. Fela ki, “Haiba ki
tato ya Hao, Mulena,” mwabona. Zeo kona zende. Mi konakuli,
haiba ki tato yaMulena, Ni tabela kuluta busihu boo fa masika a
likeleke, mi kamuso busihu fa Nombolo Ya Sibatana, mi busihu
bobutatama ki fa Liswayo La Mulimu. Mi yeo…
6 Mi, konakuli la Pelekelo, mawi, muzwale waluna ya lukisa
sibaka na sweli fela ku ni bulelela kacenu, ki hali, “Haiba ba
na ni zona la Pelekelo busihu ni la Sunda kakusasana, hañata,
foo baenyi ha ba taha mwahala luna, kiñi, keleke ikona kuba ye
masila hahulu, ni zeñwi cwalo.”
7 Kacwalo ba itakaleza fela kuba ni la Bulalu, la Bune, ni la
Bufaifi, ni la Sunda kakusasana, la Sunda busihu. Mi se Nili,
“Kihande, zeo likaba fela hande, kuya ka mo ne Ni zibela.”
8 Kacwalo kipeto lu ka lika, haiba Mulena alata, lube ni zona
la Bulalu, la Bune, la Bufaifi, la Sunda kakusasana, ni la Sunda
busihu. Mi, hakulata, la Sunda busihu lwakona kuba ni sebelezo

ya kolobezo, sina batu ha ba bile ba kupa za ku kolobezwa. Mi
kacwalo cwale…
9 Mi lu ka lika, busihu ni busihu, ka kukala fela ka nako, ka
sebene seti. Mi kana, Ni ka fita fa katala ka eiti kiloko, lu lukela
ku zuswa mwa tabernakele ka naini-seti, haiba Mulena alata.
Kacwalo kuli mina…Ni ziba kuli mwa beleka, mi luna ni likute
ku seo.
10 Mi cwale Mañusa nyana aa azwa mwa Buka ya Sinulo a
tiswa kwa Keleke. Mi Ni lakaza kuli mutu kaufela abe ni se
mwa munahano, kuli ha li talimani kwa bulapeli bwa mutu ufi
kaufela, kamba ka mulelo ufi kaufela; ona fela, kuya ka mo ni
zibela, kuya ka kubala ni kutoloka Linzwi laMulimu.Mwabona?
Ha li si ka kashezwa mwa mulelo wa buitati, kamba ha li si
kasupwa ku mutu ufi kaufela, mutu anosi ufi kaufela, kamba
keleke ya mutu ifi kaufela, bulapeli bwa mutu ufi kaufela.
11 Mi libaka le Ni latela kuluta fa sinulo ye mwa tabernakele
mo, ka kuba keleke yaka tota, kupalañi, Ni ikutwa fela inge kuli
Ni inzi kwa lapa. Mi—mi Na fela, mwa ziba, ka kufa lingu zaka
mufuta wa lico zene Ni hupula kuli ba litokwa, mwa ziba. Kuya
kwa hule-…
12 Batu, nako yeñwi ba na ni kubeya lizwaii nyana mwateni foo
li—li—li alufalufa ha li tiiya hanyinyani, mwa ziba. Za kona ku
holofaza ngu haiba ha mu ezi cwalo. Kacwalo, hanwi ka nako,
foo mwendi alufalufa ya tiiya hanyinyani mwahala keleke, ni—
ni lifapahano nyana ze taha, kacwalo Ni sepa kuli lizwai nyana,
mukwa o cwalo, ki silunguso, kikuli ha muhupuli cwalo nji? Ki
mufuta wa ku ba sileleza ku sa kula.
13 Kacwalo cwale lu lapela kuli—kuli Mulimu uka lu fuyola
mwa kuikataza kwa. Mi ki babakai…? Ka kuikutwa fela, inge
fela baana ni basali, sina mo luinezi, Ni ka tabela kutalima ku
seo, kamuso busihu, fa, “Nombolo ya sibatana ki sikamañi?”
Kuna ni zeñata hahulu za yona mwa Bibele. “Ki mañi yana ni
yona? Mi ki mañi ya kaba ni yona?”
14 Mi kipeto, ze tatama, ku ka taha nako fo li ka ezahala. Mi
ha Ni zibi, mane ikona kuba ona fa cwale. Lu ka talima ni
kubona, eehe, kuli, ku kaba fela likwata zepeli za batu mwa
lifasi, mi yomuñwi uka beiwa swayo ni diabulosi, mi yomuñwi
abe ni swayo ya Mulimu. Mi Ni nahana kuli, haiba lu atumela
ka nako yeo, ki hande lu zamaye lu yo talima kafa ni kafa, ku
ziba kuli ki sikamani seo, kakuli kaniti halina kutaha mwateni
fela sina nto yeñwi yetuna cwalo. Bibele ibulezi kuli li ka ba teni
ka bunolo luli, kuli, “Li ka puma ni bona ba baketilwe haiba ku
konahala.” Kacwalo lu ka lika, haiba Mulimu alata, ku talima
ku yona, kamuso busihu. Cwale, zeo kona fela zende zaka…
15 Cwale,mutise Bibele yamina, ni potoloto yamina ni pampili,
mi mina mubata kuñola Mañolo. Mi, ha mu nahani kuli yeo luli

ki niti, mu ni ñolele ka pampili ni ku ka beya fateni busihu bo
butatama.
16 Na hupula hane ni inzi silimo ni likweli ze silezi mwa Buka
ye ya Sinulo, mwa—mwa tabernakele mo. Sani kona se Ni tabela,
mwa—mwakuluta. Ni tabela fela kuluta. Oh,mawi! Ni—Ni—Ni—
Ni sepa kinto yende. Si fa makalelo, ni keleke ya inisisa.
17 Mi, mwa kukutaza, cwale, kuna ni batu babañwi babali
bakutazi. Bakona kunga Linzwi, ka susumezo, ni ku Li kasheza
kwande mwa libaka. Koo ki kuselaela Lipeu za lutile muluti.
Mwabona? Cwale, mu lukela kubeya Peu yeñwi mwateni, pili,
mi kipeto mu I selaele. Mi kipeto ku selaela kuzwa kwa kukutaza
kwa Linzwi.
18 Kuna ni yetuna, shutano mwahala muluti ni mukutazi.
Mwabona? Ki limpo zepeli ze shutana za Moya, kaufela zona,
limpo zepeli ze shutana. Mi Ni bulela se ka buikokobezo, kono,
Hanina mpo ya bubeli bwa zona.
19 Kono yaka, sina kamita, ki ku lapelela bakuli. Sani kona sa
ni bizelize Mulena kuli ni eze. Mi kipeto, mwa nako ye, si fa
pumulo ya munahano waka, ka kubala taba yeñwi ye shutana,
kusina kuba ni lisebelezo za foliso ya Bumulimu; fela—fela ki
kuluta Linzwi. Mi, oh, lu zamaya hande luli fa. Luna…Na
hupula, mu ni katalize fa nako yetelele, mwendi seli lilimo ze
twelufu kulo fa, ka zona.
20 MiNe ni bulelanga kuli…Ha ni talusi ka lisheha, kono, tuto
ki ye tata hahulu, Se nili, “Kuswana fela sina mutu yaya kwa
tafule ni kuca sinkwa sambonyi nimanawa.” Cwale, ki nto yende
ku mina, kono mu ka katala nyana ka zona, fa ni fa, kuli mukone
kuba ni sesiñwi kwa neku leliñwi, isikilimu ni keke yeñwi cwalo,
kafa ni kafa, mufuta wa ku lumeleza kuli lico li likanelele. Kono
lika za kale li ka mi kakatelisa hande luli, mi, mbwesha, li mi fa
makalelo amañwi.
21 Cwale, ku se, ki ka tumelo yaka ye ishuwile kuli lupila
mwa mazazi a kukwala kwa litaba za kale za lifasi. Ni bata ku
zibahalisa taba yeo ka swanelo. Cwale, Na kona ku fosa. Ha ni
zibi. Hakuna usili ya ziba. Jesu naize, “Mane neba Mangeloi a
Lihalimu hakoni kuziba.” Na sa zibi, yena Kasibili. Na ize, “Zeo
fela ki ka Ndate, ki Yena fela Anosi Ya ziba.” Kono ki niti mi
ka buniti kuli Wa kuta. Mi ha Ni sa bona fela nto isili ye siyezi
kwanda ku-…Kutaha kwa Mulena.
22 Foo, ha Ni talima ni kubona, naha i sinyehile. Ni bona
lipolitiki li sinyehile. Ni bonamandu a sinyehile. Ni bona keleke i
sinyehile. Na…Hakuna fela se si kona ku li tamahanya, kwanda
Mulimu, ku felile, ’kakuli habana sika sisili fela. Buiswalo bwa
naha bu sinyehile. Mi likwata za litaba za naha li sinyehile; ko
lu sepile hahulu mwa litaba za luna za naha; ba sinyehile.
23 Mi mutu yomuñwi yomutuna mwa England, ha ki kale
hahulu, naize, “Kihande, za tukuluho neli—neli kufuluwa mi

kusina ankora.” Sani sali, “Ku ka taha nako yeba kaba kwa
tupongisi twa mulola, kuketa.” Kihande, yeo ki niti. Kono na si
ka nahana za Ndu ya hae ya mulatiwa ya Malena, mo ne ibezi
limbongola zeñata mi nekusina ankora, hape. Ya fufela kwahule,
ni yona.
24 Mi mubuso wa lifasi le kaufela uka sinyeha mwa liemba
emba. Jesu Kreste uka busa ni kubusa. Kacwalo kuna ni:

Sepo yaka haisika toma kusili fela
Kufita fa Mali a Jesu ni kuluka kwa hae;
Kaufela ze potolohile moyo waka lizwa mwa
nzila,

Ki yena sepo yaka kaufela ni kupila.
Ku Kreste, ona Licwe, kona fo Ni yemi;
Libaka zeñwi kaufela ki lishabati leli tiba.

25 Mi, oh, ka mo Ni lakaleza cwale kuli lu kalele ka sebelezo ya
likweli zetalu za kuluta, kuli mukene mwa Buka ya Sinulo ni ku
litamahanya hamoho ni Daniele, pono yetuna.
26 Ki ba bakai baba siyezi, mwamutapi o munyinyani mo, bene
ba hupula foo hane Ni na ni siswaniso sa kale fahalimu fa? Na
ziba Muzwale Head nali teni, mi ne luna ni babañata nyana ba
mina kwanu foo hane Ni na ni siswaniso sa kale.
27 Cwale, Buka ya Sinulo, ka mo I nezi. Mi Daniele wa
tamahana ni Yona. Isaya wa tamahana ni Yona. Testamente ya
Kale kaufela ya tamahana ni Yona. Mi Ki Buka ya Sinulo ya Jesu
Kreste. Mwabona? Buka ya Sinulo ya Jesu Kreste.
28 Mi kipeto, mwahali mwani, kuna ni Likeleke Zesupa, Likoto
Zesupa, Maswayo Asupa, Litolombita Zesupa. Cwale, tolombita
i yemela ndwa; liswayo, kunutu ku-…kupatululwa; mi koto
kona ye latelela ndwa kaufela.
29 Mi ka tuso ya Mulimu, ni buka ya litaba za kale, Na kona ku
mi bonisa kuli lupila kwa Tolombita ya Busupa, kakuli Koto ya
Busupa, ni Liswayo la Busupa kuli li kwaluhe, mi ni Manaka a
Busupa kuli li suluhe.
30 Foo la busilezi ha li ka lila; lu ka fita ku zeo, mwendi,
kuswaiwa ku zona, la Bufaifi busihu. Fani Ndwa Yapili ya
Lifasi, kiñi, ki…Tolombita ya Busilezi yani ne i liziwa kuya
ka swanelo, ona cwalo fela Mulimu mwa na bulelezi ka zona.
Handende, kuya ka sibaka, kulatelela liswayo lani lisika ezahala
kale zeo. Mi foo kunutu ha i to patululwa mwani, kwa kolobezo
ya Moya o Kenile; mi ni—mi ni sicaba ka nako yeo, ka mo keleke
ne i sa shenya; mi bani bene ba zamaya ba hana kuzamaya
mwa Liseli, ni kukuta. Mi koto ya kwaluha ka nako yani, ni
kusuluhela fa lifasi, yene susumeza, yene bulaile batu kaufela
sina mo ne ba ezelize, likitikiti ni kualula likitikiti.
31 Mi kipeto ni kutahamwa lusika lwamafelelezo loo, mo luinzi
fa. Mi mutahe fela mi muteeleze seo Mulena una ni kubulela ka

sona, mwa Linzwi la Hae. Cwale, yeo ha ki kezo yaka. Ni sweli
fela ku li bala sina mutende, o zwelela mwa Linzwi la Mulimu.
Kacwalo, Ye ki sinulo ya Hae ye namile hande kwa Keleke, kwa
Keleke, Sinulo ya Jesu Kreste kwa Keleke.
32 Cwale, lu si ka ambola kale ku Yena, kamba kuambola za
muñolo wa Hae, ha lu inamiseñi litoho za luna ni kubulela ku
Yena fa nako nyana fela mwa tapelo.
33 Ndata luna ya musa yakwa Lihalimu, halunze luinamisa
litoho zaluna ka tokomelo kwa liluli, ko lu zusizwe mi lu ka
yo kuta zazi leliñwi, haiba U liyeha. Lu inama mwa kuishuwa,
kukupa kuli U be fakaufi ni luna, busihu boo, ku lu fuyola. Na
kona ku apula makepe a Bibele ye, kono hakuna mutu yakona
kuapula Buka kamba kumamululamaswayo ayona.Mi ku ñozwi
mwahali Mo, “Ya ka zwisa Se, uka zwiswa mwateni, siemba sa
hae, mwa Buka ya Bupilo; mi ya ekeza ku Yona, likoto zaMulimu
li ka sululelwa ku yena.”
34 Ndate, ka kulemuha, sina baana ba butu ni basali baba
inzi mo busihu boo, ka kuziba kuli lu sicaba se si tamehile
kwa Kuyakuile, Mulimu, mane Moya o Kenile utahe, Muñoli wa
Bibele ye, ni kuapula makepe aa ku luna. Mi mane mutanga
Hao ya ishuwile, ya si na tuso abulele sina muuna ya shwa kwa
batu baba shwa, inge kuli ye ikaba sebelezo ya mafelelezo ye Ni
kona kuba ni siemba se sa Kuyakuile, busihu bwa mafelelezo fo
luka kopanela hamoho. Mi mane mañi ni mañi wa keleke aeze
busihu boo inge kuli ye kona kutazo ya bona ya mafelelezo ye
bakona kuutwa. Mulimu, zwisa bukuba kaufela. Lu eze baba
sepahala, ka kuziba kuli lu swanela ku yo ikalabela kwa Katulo
ya Mulimu, zazi leliñwi. Ni mubonelo wa luna ku Yena ni Linzwi
la Hae, cwale, uka itinga ko bukamuso bwa luna bwa Kuyakuile.
35 Kacwalo, Ndate, ka lipilu ze ngangama, lu taha ku Wena, mi
ni ku kupa. Mulena Jesu, mwa mufuta wa Moya o Kenile, ange
Linzwi la Mulimu, busihu cwana, ni ku Lifa kwa pilu kaufela,
kuya ka mo lutokwela. Kakuli lu kupa ka Libizo la Hae. Ameni.
36 Likona fela kubonahala bunca ku na, fa nako nyana cwale,
ka kulika kukwalula tuto ye kuluta. Kakuli, kamita ibile mwa
foliso yaBumulimu kamyaha yelikani yefitile, mi kipeto, kamba,
kipeto, isiñi fa bupolofita, kube cwani kaufela, mi konakuli—mi
konakuli mukene mwa mukoloko wa tapelo.
37 Kono cwale, busihu cwana, lu bata kunga makalelo a Buka
ye lu kupa kuli Mulimu a lu kwalulele, yeo ki Buka ya Sinulo ya
Jesu Kreste.
38 Buka ye neiñozwi ka A.D. 96, kuya ka bañoli, mi neli Joani
Mulatiwa.
39 Mi nana ni pono ye fa sooli sa Patmosi, sooli mwa Liwate
la Aegean, mwendi ka limaili ze lishumi ni ze ketalizoho, kamba
nto yeñwi, ku potoloha, mwa sikwenda, sibaka sesinde sa macwe
sesi tezi hahulu linoha, ni zeñwi cwalo, koo naha ya Siroma ne

i itusisa sona sina Libulaelo, sina mo ne lubezi ni zona kacenu,
sibaka sa bubulai seo muuso no sa koni kusikulula.
40 Mi Buka ye ne i ñozwi ki alimuñwi wa mafelelezo wa
baapositola ba Mulena luna Jesu Kreste, ne ku lumelwa kuli
ki mulatiwa ya na yendamezi fa sifuba sa Hae kasamulaho wa
zuho; mi ki Hali, “Ki sikamañi ku wena haiba a liyeha kufitela
Ni taha?” Joani na shwile, ali muuna muhulu. Ufi ni ufi wa
babulaiwa na kwahezi bupaki bwa bona ka mali a bona.
41 Joani, ku ya kwa hae ne ku fumanwi sina cwana: Na swelwi,
mi a biliswa mwa mungomo wa mafula ka lihola ze twenti-
foo, ka mafula a cisa kubila, mi kusina kolofalo ku yena. Mi
ba mu beya fa sooli, sina mo ne ba lumelela, inge muloi, “Na
loile mafula kacwalo kuli asike a mu cisa,” se bali. Kakuli, neli
mata a Mulimu, kuli. Hamukoni kubilisa Moya o Kenile kuzwa
ku mutu. Kiñi! Kacwalo neba likile ku U bilisa kuzwa ku yena,
kono Mulimu na si ka li lumeleza. Mi Nana ni musebezi wa na
lukela kueza. Mi kufitela Mulimu afeza ni mutu wa Hae, hakuna
sika mwa lifasi se si kona ku mu bilaeza. Ku felile.
42 Cwale, Joani kakuba ya supezi, yena…neba bulelezwi ki
baituti ba litaba za kale, kuli na tisizwe kwa—kwa keleke, ku
to kutaza. Mi na sa supezi hahulu, taba fela yana ka bulela, neli
kuli, “Bana babanyinyani, mu latane.”
43 Na mi bulelela, yeo ki nto yende luli ya ku kutaza fateni.
“Bana babanyinyani, mu latane yomuñwi ni yomuñwi.” Hanze
Ni ya ni supala, mwa bulumiwa cwale, mi mawi…mwendi ka
mwaha waka wa bu twenti-wani. Ni sepa kuli, nako kaufela sina
ha Ni nze ni ya cwalo, kuli se…Ona cwalo mo Ni nahanela ka
za Mulena Jesu, kona mo Ni kalezi kufumana kuli ki lilato le li
kwahela lika kaufela. “Lilato la Mulimu, li suluhezi mwa lipilu
za luna ka Moya o Kenile.”
44 Cwale lu ka bala fela litimana nyana fa, ku ba…ku kalisa,
mi konakuli lu ka kena mwa tuto ya keleke. Mi kipeto ni kulika
ku litisa fa sibaka, haiba Mulimu alata, mwa nako yeñata ye Ni
nani, kuli lu fite ku yona ko lukona kufita ko lukona kunga ya
kuli, Nombolo Ya Sibatana, ya kamuso busihu.
45 Cwale, se ki sa kwa keleke. Cwale, Ni ka lika ku fita,
mbwesha, keleke ya Efese, keleke yapili, mi keleke ya mafelelezo
ye lupila ku yona cwale, keleke ya Laodesia cwale.

Sinulo ya Jesu Kreste, ya mu file Mulimu, kuli abonise
batanga ba hae lika ze swanezi kutaha kapili; mi a luma
lingeloi la hae ni kupaka…aluma ni ku li paka ka
lingeloi la hae ku mutanga hae Joani:

46 Cwale, Liñolo li lufa makalelo fa. Ki yona, “Ki Sinulo…”
Kamba, linzwi la kuli sinulo litalusa “sika se si patuluzwi.”
“Sinulo ya Jesu Kreste,” kufiwa ku Joani. Mi lingeloi ne li
lumilwe ku yo pakelana, kamba ku li kupaka cwalo.

Mi yena upakile linzwi la Mulimu, ni bupaki bwa Jesu
Kreste, ni lika za na boni.
U na ni mbuyoti ya bala,…

47 Ki babakai baba tabela kuba ni mbuyoti? Konakuli, mu I
bale. Mwabona, “ya bala.”

U na ni mbuyoti ya bala, ni baba utwa manzwi a
bupolofita, ni ba ba buluka lika ze ñozwi mwateni:
kakuli nako i fa kaufi.

48 Ka manzwi amañwi, isiñi nako fa kaufi nako yeo, kono,
“Nako i fa kaufi, foo ha ba bona Linzwi le ha li talelezwa, foo
yona Sinulo ye kwanile.”
49 Foo Mulimu ha na kalile, sina muswanisi yana swanisa
siswaniso sa sesiñwi, Ukala kutaza mwa liemba za Hae. Wa kona
kukala kubona mayemo a sona. Mi sina ha ne mu kalile kwa
makalelo a Buka ya Sinulo, mwa bona Jesu Kreste akala kutaha
mwa siswaniso. Mi kwa mafelelezo a Zona, mwa Mu bona ka
kutala, inza inzi ni Keleke ya Hae, ye filwe kanya; mazazi a sibi
kaufela ni matata ni miliko a felile, mi Kreste uinzi ni Keleke ya
Hae, mwa Lihalimu lelituna.
50 Ku lukile, timana ya 4. Muteeleze. “Joani kwa likeleke…”
Cwale, yo ki Joani ya bulela. Pili, neli Mulimu yana zibahaza
Sinulo ya Jesu Kreste. Yabubeli:

Joani kwa…likeleke ze li mwa Asia: Mu fiwe
sishemo, ni kozo, kuzwa ku ya liteni, ni yana liteni, ni
ya sa taha; ni kuzwa kwa Mioya ye sebene yeli fapila
Mulimu;

51 Oh, kambe luna ni fela limati lelinsu fa cwale, kuli lu
swanise, hanyinyani, mwabona, “Mioya ye sebene yeli fapila
Mulimu;”
52 Cwale, ka kubuluka nako nyana, ni kulumela kuli Na…ka
kuziba kuli ha Ni koni kubulela ka kushutana, ka kusina sika
mwa lifasi. Mi haiba muba ni kukakanya nyana ka zona, mu
li ñole mi kipeto ni mu buze, mi Ni ka mifa Liñolo ka zona.
Mi cwale sina halu lukela kuakufa kuli lukene kuse, kacwalo
kutosangisa ka nako…
53 Cwale, “Mioya ye sebene yeli fapila Mulimu.” Mioya ye
sebene ye ne i yemelwa sina Mioya ye sebene ye ne ka
lumelwa kwaMasika a Likeleke Zesupa, “Mioya ye sebene fapila
Mulimu.” Lwakona ku i nga kuzwa mwa Testamente ya Kale, ni
ku i pamula kuya kwani, kambe luna ni fela nako.

Mi kuzwa ku Jesu Kreste, yali paki ye sepahala, mi wa
pili ku ba ba zuhile kwa bafu, ni mulena wa malena a
lifasi. Ku yena ya lu latile, ni ku lu tapisa…

54 Mawi, amutalime fela Joani atamiwa fani hana talimile! U
kala fela kubulela, ki hali:

…-ku yena ya lu latile, ni ku lu tapisa kwa libi za
luna mwa mali a hae tota,

Mi u lu ezize malena ni baprisita ku Mulimu…
Ndatahe; ku yena kube kanya ni mata ku ya kuile.
Ameni.

55 “U lu ezize baprisita ni malena ku Mulimu.” “Luna” ki mwa
buñata. Isiñi “ku ni eza muprisita nimulena;” kono, “u lu ezize,”
ki Keleke.
56 Cwale, usweli kuñolela kwa likeleke zesupa ze, kakuli ki
Masika a Likeleke Zesupa.
57 Cwale, ki hali, “Mata ni kanya, ni kuba ku Yena kamita ni
mita.”
58 “U lu ezize baprisita.” Kikuli mwa ziba seo muprisita ali
sona, seo ofisi ya hae ili sona? Muprisita una ni kueza sitabelo,
kuli alu lapelele kwateni. Mi mwa Maheberu, I bulezi kuli luna,
Keleke, ki buprisita bwa silena, “Ki buprisita bwa silena, naha
ye kenile, sicaba se si ipitezi.” Mwabona? “Naha ye kenile, sicaba
se si ipitezi, buprista bwa silena.” “Kufa,” ki se fa cwale: “kufa
litabelo za moya,” muuna kaufela ni musali ya taha ku Mulimu
utaha mwa lisila.
59 Mwa Testamente ya Kale, nekuna ni fela…nekuna ni
lisila lene li lepelela mwahala sibaka se si kenile ni se
Sikenile kufitisisa. Kwanda Aruni fela, anosi, kona yana lukela
kukena mwateni, hañwi ka mwaha. Kono mutu kaufela yana
tiloba muprisita, nakona ku luma, kamba kutamuna manna ya
makalelo yeo Mushe ni Aruni ne ba ngile zazi la pili manna ha i
kala kuwa kwa lihalimu. Fani hane ba silile nuka ya Jordani…
60 Lila ne li bulailwe, kwamulahowa bona.Mi habusa ba zwela
fande, mi mwa mubu kaufela, neku lobezi linkwa zenyinyani.
Mulimu ki yena yana i nelisa kuzwa kwa lihalimu. Neba i biza
kuli “manna,” za utwahala inge linosi. Mi sicaba ne si lukela fela
kunopa zeñata kuba tomela zazi leliñwi lani. Haiba neba ka li
buluka, ne li shashize.
61 Mi Mulimu abulelela Mushe ni Aruni kuli ba yo nga omere
yetezi ya zona, lizuma zetuna, ni ku i kenya mwa…ka areka, ili
Sibaka se Sikenile.
62 Mi kwani, kuli, nako kaufela kasamulaho wa lusika lwani,
kuli lusika lufi kaufela lu latelela lwani, haibile fela buprisita
bwa Levi bwani ne bu ka fela, Na sepa, kuli mutu kaufela ya na
swanela kuba muprisita, foo ha na tomezwi kuli ki muprisita,
nana ni tukelo ye petehile ya ku amuhela mulomo o tezi wa
makalelo wa manna. Munahane ka zona. Ha ki litohonolo ni
leo baana ne ba hupula kuli bakaba ni lona, foo mutu hana
zibile kuli na taha mwa buprisita! kuli Na ka ba ni mulomo o
tezi ye—ye pangilwe ka buipiteli, za buipiteli za ezahala, lico za

buipiteli ze ne zwile ku Mulimu mwa lihalimu, ze ne bulukilwe
ka buipiteli.
63 Bulumiwa kaufela ki bwa buipiteli. Kana batu bakona
kubulela cwani kuli ki Bakreste, kono ba latula za buipiteli za
moya? Ha ni zibi mo ba li ezeza, na kasibili. Mutalime. Kono, za
buipiteli! Na bile ni ku miza za buipiteli, ona fani fela hana bile
muprisita.
64 Ha ki mufuta kwa bunde ni woo cwale, kuli mutu kaufela…
Mazazi ani, neba na ni kupepwa mwa mukoloko omuñwi, neli
Mulivi, ba si kaba kale muprisita, kono cwale ki “ya lata kaufela,
a tahe.” Mwabona? Mi ha sa tile fela, nihaike, ba swanela
ku…Kupepwa ku lemuhiwa ku yona, hape. “U lukela kupepwa
sinca.” Mi muuna kaufela kamba musali ya pepilwe sinca, wa
Moya waMulimu, una ni tukelo ya (lizazi le), ona manna. Manna
ye ki Moya o Kenile.
65 Foo Pitrosi…kasamulaho ba ma no zwa mwa kulyangana
kokutuna, mi bupyeha bwa ba siya, mi Mulena na ba fuyola, mi
Moya o Kenile wa suluha ka Lizazi la Pentekota, ba zwela mwa
mukwakwa ni kukala kuhuwa, ni kueza inge batu ba likuba, ili
kuli mane batu bahupula kuli neba kozwi. “Kuli, Ha ni zibi se
lu ka eza ka sona?” Mutu kaufe-…Nihaiba lifasi la bulapeli,
mane, ba hupula kuli batu bani ne ba kozwi.
66 Mi muteeleze, mulikana ka wa Katolika, mwalanjo ya
fuyozwi Maria nali ni bona. Mi haiba na sa fiti kwa Lihalimu
kufitela aya kwani ni kuba ni maikuto a Sesiñwi kuli aeze
sina musali ya kozwi, kana ukona kufita cwani kwani kusina
nto yecwalo? Kono na amuhezi Sesiñwi. “Mwanda ni mashumi
amabeli, ni basali, Maria Magdalena ni babañwi,” mi bazwela
mwa mukwakwa, kueza inge batu baba kozwi, kutantalika.
67 Kufitela ka niti (Haiba mu ka swalela mubulelelo woo.),
keleke ye tata hahulu mwa lizazi lani iize, “Amu ba talime! Seo
si bonisa seo bali sona. Kaufela ba kusi veine yenca.”
68 Sani kona mo ne Si inezi. Cwale muteeleze, Pitrosi naize
(Kipeto ba kala kubulela kuli…), ki hali, “Mina baana ba
Jerusalema, mina baba pila mwa Judea, taba ye i zibahale ku
mina, mi muteeleze manzwi aka: Ba ha ba si ka kolwa.” Cwale,
Ni bulela ka keleke ya Maefese mo, cwale. Mwabona? Mwabona?
Ku lukile, lusika lwa keleke yapili. Ki hali, “Ba ha ba si ka kolwa,
sina mo mu hupulela. Ye ki hola ya bulalu mwa musihali; mane
miyaho yamanwelo a bucwala ha isika kwaluha kale. Cwani…?
Kihande, ye ki hola ya bulalu mwa musihali.” Na ize, “Kono se
kona sene si bulezwi ki mupolofita Joele. Ku ñozwi mwa Bibele
ya mina. Mwa Bibele ya mina luli, se si ñozwi, kuli taba ye
ika ezahala. Kiñi,” na bulezi, kuli, “mu lukela kuziba se, mina
baluti.”
69 Kihande, ikona kuba fela, inge—inge fela keleke mo ne
itiselizwe mwatasa ponahazo yani, ni ponahazo yeswana ye

sepisizwe mwa mazazi a mafelelezo, kikuli hamukoni kusupa
kwa mulaho ni kubulela kuli, “Se kona sene si bulezwi”?
Mwabona? Ki fo he cwale. Mi lifasi la kwande hakuna se li ziba
ka zona; ki—ki bukuba ku bona. Cwale neba ize…
70 Ki hali, “Talima kwanu.”

Mi se bali, “Cwale…” foo hane ba utwile se.
Na ba bulelezi ka mo neba kokotezi Jesu. Mi ka nako

kaufela…
71 Mwakona kuba ni swalelo ka ku kokotela Jesu. Mwakona
kuba ni swalelo ka kunga Libizo la Hae mwa mbango. “Kono
ya bulela ka kulwanisa Moya o Kenile, haana ku swalelwa, mwa
lifasi le, kamba lifasi le li taha.” Lu mwa mazazi a maungulo,
kacwalomu tokomele. Mu zamaye ka buikokobezo. Ina ni pilu ye
lobehile, moya o lobehile; pilu ye ishuwile, ulakaza ku lumeleza
Moya o Kenile ku ku etelela. Ameni. Ku lukile. Oh, mawi!
72 Ki ba fa, kaufela bona bateni kwani, ki batu fela baba
eza inge…Neli mapyeha, lihola nyana kwamulaho; kuikwalela
mwa ndu ya fahalimu. Kono foo Moya o Kenile ha u taha
fahalimwa bona ni kutaza lipilu za bona, bazwela kwande
mwa mikwakwa! Ha ni sepi kuli nebali…Neba saezi lika ze
fosahalile. Nebali kwande kwani inge ba nyakalala ni kulumba
Mulimu, mwa—mwa nzila yakuli nekuna ni ponahazo. Neba siyo
kwande kwani inge ba hohana mwahala bona cwale, kamba
neba li ba Methodist kamba Baptist, neba li cwalo, kamba neba
li Bafarisi kamba Basaduki. Neba li kwande kwani inge ba
nyakalala kakuli nebana ni maikuto a Lihalimu mwa moyo wa
bona. Mulimu na ba file manna ya moya.
73 Cwale, sina Mulimu ha na suluzi manna mwani mwa nama,
mi saina haibile fela nebali mwamusipili; ki mufuta omunde. Mi
lizazi le ba kena mwa naha ya sepiso, manna ya fela.

Mi ka Lizazi la Pentekota, ki nto yeswana…
74 Mutalime kwa Pentekota, ku Mushe. Neba talimile kwa
mulaho ni kubona sila kuli si shwile. Miriame apamula kambuli,
akala ku inata, ni kuhuwa, ni kubina, ni kumata fa likamba.
Basali ba mu latelela, kueza nto yeswana. Mi Mushe a nanula
mazoho a hae, ni kuopela mwa Moya.
75 Kwa Pentekota, basali ba zwela kwande, inge ba tantalika,
ni kutulaka, ni kubina, ni kuzwelapili cwalo. Pitrosi ayema
mwahala bona, mi ali, “Mina baana ba Judea, ni mina baba
yahile mwa Jerusalema, taba ye i zibahale kumina, mi muteeleze
manzwi aka: Kakuli ba ha ba si ka kolwa, mo mu hupulela,
kakuli isali hola ya bulalu mwa musihali. Se kona sene si
bulezwi ki mupolofita Joele kuli, ‘Ku ka ezahala mwa mazazi
a maungulo, kubulela Mulimu, Ni ka sulula kwa Moya wa Ka
fahalimwa libupiwa kaufela: bana ba mina ba bashimani ni
basizana ba ka polofita: fa batanga ba Ka ba baana ni batanga

ba basali Ni ka sulula kwaMoya wa Ka; mi ba ka polofita: Mi Ni
ka bonisa limakazo mwa lihalimu, ni mwa lifasi; liita za mulilo,
ni mbundu, ni musi: Mi ku ka ezahala kuli, lizazi lelituna le li
sabisa la Mulena li si ka taha kale, kuli kaufela ya ka biza fa
Libizo la Mulena uka piliswa.’” Cwalo ni cwalo a zwelapili, inza
kutaza.
76 Mi foo haba utwa cwalo, ba teeleza. Bali, “Amutalime
mutangana yani! Ki kai kwa fumani tuto ye?” Babañwi ba bona
bali, “Mane hakoni neba kuñola libizo la hae.” Bibele ibulezi
kuli nali sitimbi mi ya si ka ituta. “Ki sikolo mañi ko a zwelela?
Hakuna. Kihande, kana se sitile cwani? Kana se si ezahalile
cwani?” Ba teeleza, bali, “Kihande, bali, muuna yani luli usweli
kubulela Liñolo. Mi ha lu si ka Li utwa kale fateni cwalo.”
Mwabona?
77 Ki hali, “Mubake, mañi ni mañi wa mina, mi mu kolobezwe
ka Libizo la Jesu Kreste kwa swalelo ya libi za mina, mi mu ka
amuhela Moya o Kenile. Kakuli sepiso i ezelizwe mina, bana ba
mina, babali kwahule, ni babañata be Mulena Mulimu wa luna
a ka biza.” Ka manzwi amañwi, “Mbuyoti ye wezi fa, sina mo ne
i ezelize manna kwa mulaho kwani, ikaba kwa lusika loo, lusika
loo lutatama, lusika loo lutatama, kwa Jeffersonville, Indiana, ni
kwa libaka za kwahule za lifasi.”
78 Mi ona Moya o Kenile oswana ono wile nako yani, wa
suluha cwale; linepo zeswana, lika ze swana, sicaba se si swana.
Mwabona se Ni talusa? Ka kupetahala fela!
79 Mulemuhe, “Ni ka mufa; ya tula, Ni ka mufa Sinkwa sa
Bupilo.” Na bulezi cwalo ku yeñwi ya likeleke. “Mi hasana ku
nyolelwa ni kamuta, kamba nihaiba kuba ni tala ni kamuta.
Hasana kunyolelwa ni kamuta.” Haiba mutu akile nako yeñwi
(Ki se fa; mutine hembe ka kutiya kutiisa.), haiba muuna kamba
musali akile luli a amuhelaMoya oKenile, hauna kumu shenyisa
ni kamuta. Wa ziba fa inzi. Mwa kona kutaha ni tutengo twa
kutwano ni lika kaufela. Uka zamaya hande mwahala zona. “Ha
sana ku nyolelwa ni kamuta.” Wa ziba hande Yo Mubupi wa hae
ali yena; haana ku lyangana. Hamuna ku mu bilaeza; u zamaya
fela hande ona cwalo.
80 “Ni ka mufa Sinkwa sa Bupilo, mi haana kuba ni tala ni
kamuta, kamba kuba ni linyolwa hape.” Mwabona? “Mi Kota ye
li mwahala paradaisi ya Mulimu, mi uka ca ku yona, mwabona,
yona Kota.” Ili, Kota neli Kreste Jesu. Mwabona? Mi Kreste Jesu,
kakuba ya shwile ni kukuta mwa mufuta wa Moya o Kenile,
kacwalo Uteni mo, ni manna yecilwe mwa Keleke.

Mulemuhe, amubone, seo, timana ya 6.
Mi u lu ezize baprisita ni malena ku Mulimu…

81 “Buprisita bwa moya; naha ya silena; sitabelo sa moya.” Ki
sikamañi seo cwale? “Litabelo za moya, fo ki kuli,” kubulela
Liñolo, “fo kikuli, miselo ya milomo yaluna ifa tumbo kwa

Libizo la Hae.” Cwale, ki mufutamañi wa sikamañi? “Ki sitabelo
sa moya.”
82 Cwale, cwale mwendi lu kalise ona fa; mulemuhe, sibaka
sesinde fa ku kalela.
83 Foo mikwangalakanyi ha i taha mwa keleke, ha u lukeli
ku matela neku leliñwi ni ku shununa cwale. Haiba u cwalo,
kaniti ha ki muprisita. Mwabona, mu lapele katata. “Sitabelo sa
moya, miselo ya milomo yaluna lufa tumbo kwa Libizo la Hae.”
Mwabona se Ni talusa?
84 “Kihande,” u li, “Ha ni ikutwi fela inge kuya kwa keleke.”
Kono wena u muprisita. Ki musebezi wa hao. U lukela kuba
kwani.
85 “Kihande, Ha ni ikutwi fela inge kunga siemba mwa
sebelezo.” Umuprisita, “kueza sitabelo, sitabelo sa moya.” Ha ki
kufa mutu yomuñwi za ku ni nyaza, sina mo ba li bizeza kacenu;
zeo kaufela ki zende, Hanina se ni nyaza ka zona. Isiñi kunga
mutu kuli atahe kwa keleke; zeo kaufela ki zende, Hanina se ni
nyaza ka zona. Kono, kiwena, u eza sitabelo sa moya, “miselo ya
milomo ya hao ufa tumbo kwa Libizo la Hae.”
86 Foo ha u bona nako yetaha yeo mutu kaufela na kunyefula
ni kubulela lika ze, ni kueza lika ze fosahalile, kisikamañi so ka
eza, kuzamaya kuikela kusili? U lukela kuyema fani ni sitabelo
sa moya, uli, “‘Mali a Jesu Kreste a kenisa kwa sibi kaufela,’ a ni
eza sibupiwa sesinca ku Kreste Jesu.”

“U lyangani, mulikani!”
87 “Kuya ka so bulela. Ku lukile. Kono, ku na, ‘Ki mata a
Mulimu aisa kwa puluso.’ Na Li lumela.” Mwabona?
88 Cwale, ba li, “Wa lumela mwa foliso ya Bumulimu?”

“Oh, uh, Ha ni zibi, ki hande u buze mulisana wa luna.”
89 Ki sikamañi se mu nahana ka sona? Ki wena muprisita
cwale. Ki wena mutangana. Muli, “Eeni, muñaka. Na Li lumela,
kakuli Linzwi la Mulimu libulela kuli Ku cwalo.”

“U lumela mwa kolobezo ya Moya o Kenile?”
“Eeni, muñaka.”
“U ziba cwani?”
“Ni Li amuhezi.” Luli kiniti. Ki mbuyoti ya moya! Moya

o Kenile o no wezi fa baapositola, ona Moya o Kenile oswana
osweli kuwa cwale.
90 U li, “Kwa baapositola fela.” Lu ka feza zeo fa nako nyana,
lubone haiba neli cwalo kamba nee.
91 Ku lukile, “Buprisita bwa moya, kutahisa litabelo za moya.”

Cwale, cwale timana ya 8, kamba, ya 7.
Amubone, u taha ka malu;…

92 Cwale, haluboneñi ni yemele foo fa nako nyana. “Malu,” ha
ku talusi kuli U taha fa toho yetuna yamushika sinaMe, ifuyolwe
pilu ya hae, uinzi mo kokuñwi.
93 Foo hane Ni sali mushimani yomunyinyani, na inanga ni ku
ni bulelela, kuli, “Wa taha cwalo. Lilu lelituna li ka zuha zazi
leliñwi, mi Mulimu uka taha.”
94 Mi, cwale, lilu La taha ku lona (Kambe luna ni fela nako ya
kufita ze kaufela, ni kunga makalelo a taba kaufela.), cwale, lilu
La taha ku lona, ha ki lilu sina mushika wa pula, kono, ki “lilu
la kanya,” Wa taha mwateni. Mwabona? Mwabona?
95 Cwale, foo Jesu ha na apesizwe ki Mulimu, fa Lilundu la
Petuho, “malu a Mu apesa ni sapalo sa Hae.” Mwabona?
96 Mi fani Elia ha na tile, lilu la taha fafasi mi la mu amuhela.
Isiñi—isiñi Siita sa Mulilo, isiñi…Ni talusa, isiñi mushika wa
pula, kono, “ki lilu la kanya.”
97 Kubateni kwa Hae kokutuna, ko ku kanya ku ka nata lifasi.
“U taha mwa malu.” Oh, Na lata cwalo. “Malu,” ku kaba
lindinda mwa mulaho wa mandinda, kwa kanya ya Hae, lika
tahamwa lifasi, mi zuho ya balumeli ika taha. FooMoya oKenile
o fuyozwi wani ono pila mwa lipilu zabona, mi ba shwa, ni
litupu za bona inge ba lobezi fani, ni bitampatampa byamioko fa
malama a bona, ni lika ze cwalo, mi ba beilwe mwa mabita mo,
lindinda lelituna la Moya o swana wani, ni “whoossh,” lindinda
mwa mulaho wa mandinda.
98 “Yena ya nali wa mafelelezo ukaba wa pili, mi yena yanali
wa pili ukaba wa mafelelezo.” Kana ku kona kuba cwani ka
nzila yeo?Wani konamukwawa zuho. Hanina kuziba mutumwa
lusika fapila ka, kamba lusika mwa mulaho wa ka. Ni ka ziba
bani mwa lusika lwa lo. Mi lusika kaufela lu kataha, handende,
hande fela sina kuya cwalo. “Bani bene bali kwa mafelelezo
ba kaba kwapili.” Luli, sina ni kuba cwalo. Mwabona? Ni ka
ziba sicaba sa hesu. Mutu ya tatama, bo ndate, baka ziba sicaba
sa bona; bo kuku wa bona babaana, sicaba sa bona; ka ku
shetumuka cwalo.
99 Lindinda kasamuhaho wa lindinda, kasamulaho wa
lindinda, kasamulaho wa lindinda, mi ba bakenile ba taha
kuzwa kai ni kai. Kana zeo halina kuba hande? Ameni. Seo si
eza kuli batu babasupezi ba ikutwe kuba banana hape. Eeni.
Cwale mulemuhe ka tokomelo. Ku lukile.

…utaha mwa—mwa malu; mi liito kaufela li ka mu
bona, (Hakuna taba kamba ne ba shwile nako yekuma
kai, ba ka Mu bona.) ni bona baba mu tabile: ni masika
a lifasi kaufela aka lila kabakala hae. Mane ku cwalo,
Ameni.

100 Joani na huwile fela kuli, “Ameni.” Zeo ki kuli, “Ha kube
cwalo. Ha kube ona cwalo.”

Kina Alfa ni Omega,…
101 Cwale, Alfa ki “A” mwa alfabeti ya Sigerike. Omega ki “Z”
mwa alfabeti ya Sigerike. Cwale, ka manzwi amañwi, haiba li
tolokiwa kacenu kuli, “Kina A kuisa Z.” Cwale, ki mañi usili
hape yaliteni mwani? “Kina wa Pili; Kina waMafelelezo. Ni zwa
kwa A kuisa Z.”
102 Kambe luna ni nako ya kukena mwa Bumulimu bwa Kreste,
ona fa cwale, ili ye kona kuba ya butokwa hahulu ka nako ye, ki
Bumulimu.
103 Kacwalo, foo mazazi amañata hahulu batu babañata balika
ku Mu eza kuba muluti fela, wa muituti wa za bulapeli, kamba
kuba mupolofita fela, Nali yena Mulimu. Nali yena Mulimu
kamba mupumi yomutuna yo lifasi likile la ba ni yena. Haiba
Nali mupolofita, mali a hae neli mutu. Haiba Nali—nali muluti,
muituti, mali a hae neli mutu.
104 Neli yena Mulimu, mi Mali a Hae neli a Bumulimu. Mulimu
yamata kaufela a apesa mwalanjo Maria ni kubupa Celo ya Mali
mwa mba ya hae ana tisize Mwana, Kreste Jesu. Mi Mulimu
a tuluka ni kupila mwa mubili wani, Mulimu (Emanuele), ya
ezizwe nama mwahala luna; kutakula libi.
105 Foo Mulimu ha na bupile mutu wa Hae wapili, A mu eza ka
siswaniso sa Hae Tota, yanali mutu wa moya, mwa Genese 1:26.
Ku lukile. Kipeto nekusina mutu wa kulima mubu, kasamulaho
Amano bupa mutu, muuna ni musali. Lu ka kena ku zeo,
kasamulaho nyana, ona fa “linaleli ze sebene zani.” Kono fela…
Kono Na mu ezize sibeli cwalo muuna ni musali, kwa mulaho
kwani kwa simuluho, yeo ki niti, “mwa sibupeho sa Hae Tota.”
Mi Mulimu ki Moya.
106 Mi konakuli, Genese 2, nekusina mutu wa kulima mubu,
kacwalo Mulimu a mu beya mwa nama; abupa mutu, isiñi mwa
sibupeho sa Hae, kono kuzwa mwa liluli la lifasi (Yeo ki niti.),
amufa lizoho inge njoko, ni lihutu inge la bere, kamba sika
kaufela; Ha ni zibi, kono A mufa maikuto a ketalizoho kuli a
swalisane ni ndu ya lifasi. Mi kipeto mutu yani a eza sibi.
107 Mi Mulimu ataha fafasi mi aezwa mutu, kuli atakule sibi sa
mutu (Ameni.), kuliulula.

Kina Alfa ni Omega,…
108 Na Mu talimela mwa Sinulo kauhanyo ya 4. Fani Joani ha
sikuluha kuli abone Linzwi le hape, ki sikamañi sene ambola ku
yena, “Na inzi fa Lubona, mi nambwamutalati nali fahalimwa
toho ya Hae.” Mi nambwamutalati una ni mibala ye sebene ye
petehile, mi mibala ye sebene ye petehile ye i yemela Masika a
Likeleke Zesupa. Yeo ki niti, hape. Mi neli sikamañi seo? Ki se
fa.Muzwale, ye ki yenca.Mutalime,mibala ye sebene ye petehile,
sebene, ni nambwamutalati i yemela bulikani.

109 Mulimu na file Nuwe nambwamutalati, pili, kakuba
buitamo. Mi likalulo zeo li sa li mwa lifasi, sina Mulimu mwa
na sepiselize sapili, mi foo ha i nela, mi U bona buta. Ki hali,
“Hanina ku li sinya ka mezi ni kamuta.”
110 Mi kipeto a talima ku Jesu, nana ni mibala ye sebene ya
nambwamutalati fa halimwa Hae; Nali ku se, yeneli bulikani
bwa Mulimu. Mi Na yemi mwahala, Likandela ze Supa za
Gauda. “Mi Na lukela kutalima fa licwe la jasper ni sardius.”
Jasper neli Rubeni, mi licwe la sardia neli Benjamin; yani
neli ya pili ni ya mafelelezo kwa mapatriareka. Kuli “Alfa ni
Omega, wa Makalelo ni Mafelelezo,” ni mibala ye sebene ya
nambwamutalati, Masika a Likeleke Zesupa, bulikani ni Yena,
mwa Likandela ze Sebene za Gauda, ni linaleli ze sebene. Oh, ha
ki siswaniso ni seo, haiba luka fita ku sona kasamulaho nyana,
mwendi, haiba Mulena alata. Ku lukile.

…Alfa ni Omega, wa makalelo ni mafelelezo,
kubulela Mulena, ya liteni,…ya na liteni, ni ya sa taha,
Ya mata kaufela.

111 Ooh! Ki yenaMañi? Ye kona sinulo ya sikamañi? Jesu Kreste.
Mi, fa, Ha ki mupolofita. Fa, ki Yena Yamata kaufela, Mulimu
ya bonahalile; yena Alfa, Omega. “Ni zwa kwa A kuisa Z. Ki
Na Yana Liteni, Yali Teni, ni Yaka Taha. Kina Yamata kaufela.”
Kwa utwahala hande, nji cwani? Hakuna kolo ya ku kanana foo.
“Mulena, Ya Na liteni, Ya Liteni, ni Ya Sa taha, Yamata kaufela.”
112 Cwale Joani wa bulela. Muteeleze.

Na Joani,mwanahabomina, nimakekemwanyandiso,
mi mwa mubuso ka tiisezo ku Jesu Kreste, neli fa sooli
se si bizwa Patmosi, kabakala linzwi la Mulimu,…

113 Muli, kana mwakona ku nahana muuna ya beilwe mwa
sibaka se si cwalo sani, ka Linzwi la Mulimu? Eeni.

…ka linzwi laMulimu, ni…bupaki bwa Jesu Kreste.
114 Na yembaezi kwande kwani ku yo kutaza Linzwi kwa sicaba
sa bulapeli. Kona se li bulela Linzwi. Nji cwani? Nali kwande
kwani inza kutaza; a yembaela, a lelekwa mwa keleke, kuzwa
mwa katengo, kuzwa mwa lifasi kaufela. Ameni. Kono na si ka
lelekwa ku YaNamu latile ni kumu tapisa mwaMali a Hae Tota.
Nali ni Fapila Hae, mwa sooli se si bizwa Patmosi, “ka Linzwi la
Mulimu.”
115 Hani zibi kuli ki bakutazi babakai kacenu baba ka ya? Kuya
kushetumuka kufitela mane ba ya ku eza nto nyana yeñwi—
nyana yeñwi, kuba baba filikani, lu ba ba lyangani luli ka zona.
Mi fa muuna yo na bilisiszwe mwa mafula ka lihola ze twenti-
foo, mi a nepezwi fa Sooli sa Patmosi, mi Mulena na sa li ni yena.
116 Ni tabela fela pina ya kale yani yene ba opelanga kuli,
“Haiba Jesu uya ni na, Ni kaya kai kamba kai.” Lwa i opelanga,
kono ha Ni zibi haiba luli lu talusa cwalo. Kuya ka muhupulo

waka o sepahala, hakuna kunga nako yetelele hahulu kufitela
mu fiwa kolo ya ku libonahalisa, kacwalo ki hande u be luli ya
sepahala. I tekule, kuitekula ili wena, kubona haiba lika kaufela
li ketile fela.
117 Cwale, ona cwalo fela, kona mo li lukela ku kalela fa cwale.
Joani wa alaba, mi uli nali “mwa sooli sa Patmosi, ka Linzwi la
Mulimu, ni bupaki.”

Ne nili mwa Moya…(Na lata cwalo.)
Ne nili mwa Moya ka lizazi la Mulena,…

118 Kubulela ka lizazi leliñwi, cwale; kwa balikani baka ba
Sabata, bao lu ziba kuli lwa fita ku zona, kasamulaho nyana.
Ku lukile.

…mwa Moya ka lizazi la Mulena, lwa kena
mwa Moya, mi Na utwa mwa mulaho waka linzwi
lelituna,…inge mulumo wa tolombita,

119 Lusike lwa siya lisupo ze cwale. Lu tomahanye cwale, kuli
luzibe se lu bulela foo haNi fita kulo fa. Mwabona se lu ka bulela
ka sona, “Ki mañi Yo? Ki mañi Mutu yo? Sinulo ya Jesu Kreste
ki sikamañi? Ki Yena mañi, nihakuli cwalo? Kana Na tile cwani?
Li talusa sikamañi ku na?” Mubone haiba Li talusa nto yeñwi
ku mina, mwabona. “Mubone se Li nga sibaka kwani, ku na.”
Mulemuhe.

Ne nili mwa Moya…
120 Hakuna taba kamba u mulumeli ya cwani, kamba u wa
bumulimu cwani, kamba u mukutazi ya cwani kamba membala,
kaufela so li sona, hamuna kukona kufita fahule niMulimu konji
ha mu kena mwa Moya. Yeo ki niti. Ha ni talusi kukena mwa
maikuto. Ni talusa kukena mwa Moya. Mwabona? Mwabona?
Mwabona, ube fela ni maikuto, kueza sika kaufela. Kono fani
ha mu kena mwa Moya, muka bona lika. Yeo ki niti.
121 Na hupula Elia wa kale, mupolofita wa kale, kulo kwani zazi
lani foo—foo ki…foo mwana Akabe wa mushimani, bona, ha
na bile ni saango ni baba sa lumeli, mi—mi Jehoshafati na sa
ikopanyize ni bona. Mi ba ya mwa lihalaupa ka mazazi a sebene,
mi ne ba si kanga masupeza nzila. Ka mazazi a sebene fela, kuli
aba babalele ka mazazi a sebene; na si ka buza Mulena; na zwile
fela, nihakulicwalo.
122 Ha ki cwalo fela sina batu? “Oh, Ni ka mi bulelela, wani ki
musebezi omunde. Ni ka tuhela fela keleke ye ni kuya ku yani.”
Cwale, ki hande u buze Mulena ka seo, u fumane seo sili sona.
123 Bazwela kwande kwani ni kuipumana bali mwa butata.
Kokuzwamezi kwa tibeha. Bwani kona butata bo buli ni likeleke
kacenu, kuya kafa ni kafa kueza lika zeñata mu sa buzi Mulena
ka zona, mi kokuzwa mezi kwa pumeha. Mwa komoka kuli kiñi
ha mu sina limbuyoti zene mubanga ni zona, ni mata a Mulimu

a beleka mwahala mina, mwendi mulaini o pumilwe. Mwa ziba,
foo ha mu ka zwa, mezi…
124 Ni banga mwa lihalaupa nako yeñwi, kwande kwani kwa
Arizona. Mi Ni lemuha kuli sicacani sesinyinyani sa kale kaufela
fa lihalaupa lani si na ni buhali; si ka mi kakatela. Nako kaufela
ha mu fita kuzona, li ka ku kakatela. Kakuli ha i na mezi
amañata ku itokomela, limboke lizwa ka ku isileleza.
125 Mukuta kulo kwanu, kamba kwa Oregon kamba kokuñwi ko
i nela ka nako kaufela, mi kaufela zona ki macacani a mufuta
oswana haina limboke ku ona. Mwabona, ki mezi ha i buluka
kabunolo.
126 Mi bwani kona butata bo buli ni keleke. Foo kaufela ha mu
omelela ni ku shakuka, ni lika kaufela, uba ya batile hahulu mi
ya sa isezi ngana mi ya shutani, hauna kuamuhela mbuyoti ya
moya ni yekana, kipeto pilu ya hao kaufela i ka tala ni ku tala
buhali ni ku halifa, mi, mañi ni mañi, “Oh, Ni ka kena mane ni
yena. Ni ka fita neba ni yena. Ni tuhezi keleke.” Ki sishañata
fela sa limboke sesi pila mwa lihalaupa. Yani ki niti. So tokwa
ki mufuta omunde wa kale wa Moya o Kenile wa Mezi aka nela
fahalimwa hao, ku nolofaza pilu ye tata yani. Ameni.
127 Ha ni—Ha ni liki ku eza lisheha. Ni lika ku mi fitiseza se.
Muzwale,mu ka fumana kuli, haibamunga nombolo ya sibatana,
komu ka yo yema.Mi ha u na tuso ni sepo ha ueza cwalo. Hakuna
swalelo ya sona. Ha ukoni kuzwa ku sona. Yeo ki niti. Mwakona
kueza cwalo ka ku kobya kwa liito la mina, mane, mwabona,
kacwalo mutokomele. Cwale ki se fa. U ka mufa…Mulemuhe,
lihalaupa…
128 Se nili, ki—ki mezi, ka mo mezi na ba bulukezi kuba baba
bunolo. Sani kona se lueza kacenu, lukene mwa Moya. Joani ali,
“Ne nili mwa Moya.”
129 Foo Elia hana tile kwani mwa lihalaupa, neba tile kwani.
Jehoshafati ali, “Haluyeni kwani mi lu yo buza mupolofita.” Ba
ya fapila mupolofita.
130 Kihande, cwale, na yemisize buhali bwa kuluka kwa hae. U
talima kumutangana yani, mi ki hali, “Kiñi ha u sa yi kumulimu
wa bomaho? Kiñi ha u sa kuteli ku za hao, za kale, ze bata, za
keleke ya sihalihali? Kiñi so tezi kuna, ha u keni mwa butata?”
Sani ne si sika sesinde sa kubulela, kono leo ki linzwi fela le li
kona kutalusa ona cwalo. “Kiñi ha u tile ku na? Kiñi ha u sa yi
kwa mulimu wa bomaho? Kaufela mina muna ni likeleke zetuna
zende zani, ni baprisita ba kale bani kaufela, ni zeñwi cwalo, kwa
mulaho kwani. Mukute kwa mulaho mi mu yo ba buza ka zona.
Kiñi ha mu taha kwanu ku na?” Whew. Mawi. Na bile ni mufuta
wa lika kaufela, luli ki niti, nji cwani? Ki hali, “Ne si kuli Ne ni
kutekile kubateni kwa muuna wa bumulimu yani, Jehoshafati,
Ne ni sike mane ku talima ku wena.” Oh, mawi, ki buino mañi

bo mupolofita yani natile ku bona! Cwale kaufela bona ba mwa
butata bo bu cwalo.
131 Ki hali, “Kihande, amu ni tiseze muopeli.” Batu babañwi ha
ba lumeli mwa lipina mwa keleke. Kono na ize, “Aku ni tiseze
muopeli.” Mi foo muopeli ha kala kuliza pina yeñwi yende ya
kale, Bukaufi, Mulimu wa Ka, ku Wena; kaufela mo batela ku
li bizeza, Ha ni zibi. Fani muopeli hakala ku lapela, Moya wa
Mulimu wa swala mupolfita. Mi foo Moya ha u to kena ku yena,
akena mwa pono; akala kubona lika.
132 Mu lukela kuamuhela Moya wa Mulimu. Kamba, u li, “Hani
utwisisi kuli batu bakona kubulela cwani kuli, ‘Ameni.’” Kena
mwa Moya hañwi. Yeo ki niti.
133 Hani boni mo ba yemela mwa papali ya mbola ni kuinata
kwa mukokoto, mi ba huwa ni ku kalumuka, ni kutina likuwani
zabona ni kuzwelapili cwalo. Kubonahala inge bukuba, ku na.
“Kihande,” mu li, “ha u mufitelezi wa papali ya mbola.” Ni
swana fela sina…
134 Kucwani ka wena, kakuba Mukreste? Ku lukile. Yeo ki niti.
Mu lukela kukena mwa Moya wa zona.
135 Cwalo kona mo kuinezi fani hane u yanga kwa kubina. Hani
lumeli kuli sa ya cwale. Kaniti kutokwa. Kono haiba ne u—u
yanga, neba nani kuliza lipina za kuminyauka linuko, ni kuliza
mabandi ni kuliza milupa, ni kueza lika za mufuta kaufela ze ne
liteni ka zona; mi basali ba matela kwande kwani, bali mapunu
licika ni lika zeñwi kaufela, ni kubinela fa bulilo, ni zeñwi, kufita
kwa moya wa kubina. Kihande, yeo ki niti, mukena mwa moya
wa zona. Ki moya wa diabulosi. [Kopano ili, “Ameni.”—Mu.] Ki
tabo u bulezi kuli, “Ameni,” kakuli ki niti. Ni ka li paka ka
Bibele. Yeo ki niti. Ku lukile.
136 Muli, “Kihande, Ha ni lumeli cwalo, muzwale.” Kihande,
wena, ha ki se u bulela, kamba se Ni nahana.
137 Kona se li bulela Linzwi la Mulimu. Kona se si feza lika.
Leo kona Linzwi la mafelelezo. Eeni, muñaka. Ki hali, “Ha mu
lata lifasi, kamba lika za lifasi, lilato la Mulimu mane haliyo ku
mina.” Yeo ki niti. Mi mwa hupula musali nyana yani, na lutile
mwana hae wa musizana kubina, ni lika ze cwalo, mi aya kwani
ku yo binela fapila mulena, mi a kupa toho ya Joani Mukolobezi;
bana ba hae baba mashumi a supile neba shwile sina mahule ni
kuipulaya. Mwakona kubona se si ezahala ona cwalo.
138 Bomahe Mushe ba ina kwa ndu, ni ku mu babalela, mi ba
mu luta Linzwi la Mulena, mwabona sene si ezahalile ku yena
ni za hae. Ka yena kwataha…Abrahama, ni zeñwi cwalo, ni
kushetumuka cwalo.
139 Ku lukile, kuitingile fela ka so bata kueza, u—u mutu ya
lukuluhile. U eza kaufela zo lakaza kueza. Kiniti. Mulimu u beile
fapila mutu, sina simu ya Edeni, Kota ya Bupilo kamba kota ya

lifu. Mu eza buiketelo bwa mina. Mwabona? Kaufela seo moyo
wa hao ufezwi, seo kona so ka ca. Mulemuhe cwale. Mi nebali
cwalo…
140 Ni bata kubala se hape cwale. Nali mwaMoya. Moya wa taha
fahalimwa hae. Akala kubona lika. Cwale mutalime.

Ne nili mwa Moya ka lizazi la Mulena, mi na utwa…
Na kena mwa Moya ka lizazi la Mulena, mi Na utwa

linzwi lelituna mwa mulaho waka,…la mulumo wa
tolombita,…

141 “Tolombita.” Tolombita ki “zibiso.” Gabriele, fa Kutaha
kwa Mulena, uka liza tolombita ya Mulimu. Ye neli tolombita
ya Mulimu yene liziwa. Ka manzwi amañwi, U libelezi ku
zibahalisa bukamuso bwa Kuyakuile bwa lifasi. Tolombita, ki
sikamañi seo? “Mu itukise. Ni ka mifa Sinulo ya Jesu Kreste, ku
fa kwa Keleke. Ni ka bulela ku mina, se si kaba bukamuso bwa
lifasi, ku baba ka amuhela ni baba hana.”
142 Tolombita ya Mulimu. “Muteeleze!” Mutu kaufela, foo
tolombita ha i lila, u comola mukwale wa hae ni kuyema fa
sibaka, muteeleze. Ki tolombita!
143 Paulusi naize, “Haiba tolombita ilila mulumo o sa ketehani,
ki mañi ya ka itukiseza ndwa?”
144 Cwalo kona mo ku inezi kacenu. Oh, muzwale, foo ha Ni
talima kwa ni kwa ni kubona likeleke ze bata, za sihalihali,
likeleke ze shutani, ni lika ze cwalo, “kuba ni mufuta wa
bumulimu, ni kulatula mata ateni,” kana mutu ukona ku itukisa
cwani iliyena? Kufa mulumo o sa ketehani.
145 Muli, “Kihande, cwale, Ni ka ikopanya kwa likeleke. Ni ka
yo lika ba Methodist, kamba ba Baptist, kamba ba Lutheran,
kamba ba Pentekota. Ni ka eza nto yeñwi. Ni ka eza muzamao
omuñwi.” Oh, zeo ha ki zona.
146 “Kwanda kuli mutu apepwe sinca.” Hanina taba kamba ki
wa Methodist, Baptist, Pentekota, kamba kaufela sa li sona, u
lukela kupepwa sinca; hamuna kukena mwa Mubuso. Ameni.
147 Mutalime:

…linzwi,…la tolombita,
Ali ku na, Kina Alfa ni Omega,…

148 Taba yapili kuzwa…U zibahalisa fa kuli, “Ki Na, wa Pili ni
waMafelelezo.” Taba yapili, foo tolombita yaMulimu ha i lila, na
sikuluhile. Mi ki Hali, “Kina Alfa ni Omega. Ni zwa kwa A kuisa
Z. Ni kaufela zona cwale. Yema mi u Ni utwe, fa nako nyana.”
Ku lukile.

…wa pili ni wamafelelezo:…So bona, u si ñole mwa
buka, (yeo kona Buka ye lubala) mi u si lumele kwa…

149 Kakai? Kuñolela kai luli. Koo luli, kwa mulaho ko mwa
lusika? Batili. “Kwa keleke.” Kwa keleke. Mulemuhe.

…So bona, u si ñole mwa buka, mi u si lumele kwa
likeleke zesupa ze li mwa Asia;…

150 Ili, mufuta wa keleke. Cwale, lu ka kena ku zeo, mwamizuzu
yelikani, kubonisa Testamente ya Kale mo ne i swaniselizwe
mwa masika a supa. Masika a sebene a tomilwe, kamba likeleke
ze sebene ze tomilwe mo mwa Asia, zeo Bibele iluta patalaza,
yeneli muluti, kamba mufuta wa Masika a Likeleke Zesupa ana
taha. Mi ka tuso ya Mulimu, ni ka Bibele, kwa kona ku bonisa
kuli lusika lwa keleke kaufela ne lu ikabile fela ona cwalo mo
ne I bulelezi kuli kona mo ne I ka bela, ona cwalo fela fo Bibele
ibulezi kuli kona mo ku ka bela. Mi lu kwa mafelelezo a lusika
lwa keleke ya mafelelezo.
151 Ni kukuta mwa Testamente ya Kale, ni kunga tolo ya
Daniele, ni ku mu bonisa pono ya mubuso wa Bamacaba, kuli
mane na boni siswaniso se si yemi ni toho ya gauda, lizwele
la silivera, ni malupi a sipi, ni mahutu ni sipi ni lizupa. Ni
kubonisa yeñwi ni yeñwi ya mibuso yani mo ne iyolezi yeñwi ni
yeñwi, ona cwalo fela Bibelemo ibulelezi.Mi, amutalime, toho ya
gauda, Babilona; Mamede ni Persia, Sigerike; ni mpi yaMaroma;
mi mpi ya Maroma yakena mwa mibuso ye lishumi, kwa upa
ni wa kwa wiko a Rome, ni zeñwi cwalo. Mi mwahali mwani,
nekuna ni sipi ni lizupa, mi ne li sa tahi hamoho; Baipanguli ni
Bukatolika mwatasa kopano yeswana ya Bamacaba. Mi abulela
kuli nihaiba kulika ku lyanganisa mata a yomuñwi ni yomuñwi,
neba ka nyalana yomuñwi ni yomuñwi, ona cwalo fela mo ba
ezeza kacenu, ona cwalo.
152 Mi mubuso wani mwa mazazi a malena bani, mi Mulimu wa
Lihalimu na sehuluzi Licwe kwa lilundu, kusina mazoho, lene li
natile siswaniso se kwa mahutu ni ku loba mibuso ya Bamacaba
kaufela fafasi. Mi Mubuso wa Kreste wa busa ni kubusa, ni
kuhula, ni apesa lifasi ni liwate ni mbyumbyulu. Mibuso ya
Bamacaba ya fela sina kuanyaulwa, inge sikapi fa linatelo fa
bulilo mwa nako ya mbumbi. Ha ki siswaniso ni seo se lupila
ku sona. Yani ki niti.
153 Mi kacenu, mwa bona ba Katolika ni Baipanguli ha ba
nyalana mwahala bona, balika ku pwaca mata mwatasi; mu
hulise bana ba mina, muna ni ku sepisa ku ba hulisa ka nzila
ye kamba nzila yani. Lu ka kena ku zona, kasamulaho nyana,
mwa masihu alikani. Mulemuhe seo, ka mo linezi, ni ka mo
(yeñwi) mata sipi a hapa yeñwi, ku ilobaka mwa liemba emba
ni kuihasanya kusili.
154 Kono Ngunyana ataha mi ayema. Mi sicaba se si kenile mwa
lizazi lani…
155 Mane kuli mata ani a Maroma na fitile mwa naha kaufela.
Hakuna mata amañwi mwa lifasi, mi nzila fela iliñwi yeo likona
kufita ku yona, ki mwahala Bukatolika, keleke yaKatolika, mwa

lifasi kaufela, lisweli kupikuluha mwateni mwani. Ki siswaniso
sesinde, se si komokisa kwanu.
156 Cwale, ku mina Baipanguli, mu buluke fela likatulo za mina,
’kakuli, muzwale, mukeni hande ka zona. Mi Na kona ku si paka
ka Linzwi la Mulimu, mukeni hande ku sona ka butuna fela
sina—sina babañwi kaufela.
157 Cwale, mutalime cwale, “Wa Pili ni wa Mafelelezo. Se u
bona, u ñole mwa Buka.” Cwale, ki Hali ku yena:

…u ñole se mwa buka, mi u si lumele kwa ki…
likeleke ze li mwa—mwa Asia; kikuli ya Efese, ni
kwa Sardisi, ni…Pergamosi,…ni zeñwi cwalo, ni
Filadelfia, ni…Laodesia.

158 Cwale lu ka yemela ona foo, fa nako nyana kamba zepeli,
lubone fela kuli Ni nani nako yekuma kai, ’kakuli Ni bata kufita
fa litaba za butokwa za mafelelezo ze fa, fa Efese, ni ku li hohela
kwa Laodesia, ni kubona haiba ha lu si ka swaniswa kwa keleke
yeswana, mwabona, mubone haiba ha lu pili mwa lizazi le.
159 Oh, Keleke ya Mulimu yapila, ya nanuha ni kubenya.
Mutalime. Ha mu lemuhi. Ni lakaza kuli kambe Ni na ni nyungo
yeñwi yene Ni kona kumifa, ka nzila yeñwi. Ni lakaza kuli Moya
o Kenile utahe mwa mata a Hae amatuna ni ku mi zamaisa fa
sibaka sakuli u pamule Bibele ye ni kubulela kuli, “Ha lu boneñi
ni talime ku Se,” foo ha mu bona:

Linaha za ikaba, Isilaele wa zuha,
Lisupo ze ibulezwi kale ki Bibele;
Mazazi a bamacaba a balilwe, ni misima
ikatilwe;

“Mukutele, haenu O mina muhasani, muye
haenu.” (Yeo ki niti.)

Lizazi la kuliululwa li fakaufi,
Lipilu za batu za ikalelwa ka sabo;
Mutale ka Moya wa Mulimu, malambi a mina
atuke ni hande,

Mutalime kwa halimu! Kuliululwa kwa mina
ku sutelezi.

160 Yeo ki niti. Oh, ha ki lizazi ni leo! “U li ñole, u li lumele kwa
likeleke.”
161 Cwale, sina fela Isilaele ha na tile mwa bunde bwa yona,
kwa mulaho kwa simuluho mwatasa Abrahama, ataha cwalo
kushetumuka mwa mapatriareka. Mi ka lizazi la Akabe la kena
mwa masika a lififi, lusika lwa lififi hahulu lo ne i boni keleke.
Ba zwa mwani…Mi mwa nako yani, kuli mane Akabe na nyezi
Jezabele, atisa bulapeli bwa milimu mwa keleke ya orthodox.
162 Ki nto yeswana, kuli, Baipanguli ne ba nyezi Buroma mwa
myaha ye mianda ye fifitini ya masika a lififi, mwa Keleke ya
Pergamosi, ni kuzwa mwateni ni bulapeli bwa milimu, mwatasa

mufuta wa Bukreste, kuya ona cwalo mwa lusika lwa ku enya
kona kutaha fa pila luna. Mi se luli ku zona ona fa cwale. Lu
mwa lusika lo lu enya fela.
163 Ha mu lumeli cwalo? Cwale Ni ka ina fa…mina sicaba
kwande mwa likeleke zeñwi. Mu mwa lusika lo lu enya
fela. Mi babuleli ba mina basweli kutalala lifasi, mwahala
lifasi, kukutaza lika ze cwalo; hakuna ko mu libile. Musweli
kuhuwaka…Mina ba Baptist musweli kuhuwaka, “Milioni
hape mwa ’44.” Muna ni sikamañi fo ha mu na ni zona? Bana
ni fela sikwata sa baezalibi babatile mwateni, ni mabizo a
bona mwa buka (Yeo ki niti.), lubulele kuli ki ba siemba sa
keleke ya Baptist. Ha ki seo fela, kono babañwi, ba Methodist,
Campbellite, ni sikwata kaufela, ka kuba fela ba sihalihali ni ku
sa iseza ngana. Billy Graham nana ni sani, “Baba sikuluhezi kwa
bupilo baba likiti ze mashumi amalalu,” ki hali, “mwa lisunda
ze silezi…” Mi lisunda ze silezi kasamulaho na si ka fumana
baba mashumi amalalu. Kiñi? Kiñi? Ne ba sina sika, ka kukala.
Ki sikwata fela sa baezalibi, foo ha ba beya libizo la bona mwa
buka, mwatasa moya wa ancafazo.
164 Ki hali, “Mubuso wa Lihalimu uswana sina ya na cimbekile
kanyandi, ki liwate. Fani ha natilo yambula, nana ni lika
kaufela.” Nana ni likulu. Nana ni linkala. Nana ni limbuluwe.
Nana ni mauyi. Nana ni mauyi a mwa mezi. Nana ni linoha. Yeo
ki niti. Kono mwahali mwani, nana ni litapi, hape.
165 Mi fani mutu ha kutaza ancafazo mwatasa mata ni ponahazo
ya Moya o Kenile, kanyandi ka hohezwi mwahala sicaba. Yeo ki
niti. Kono haiba ki sibuku ka kukala, ki sibuku kwa mafelelezo
a ancafazo.
166 Haiba ki liuyi la mwa mezi, taba yapili mwa ziba, uka yo
talima kafa ni kafa, bali, “Ha ni lumeli mwa lika za kale ze
nihakuli cwalo,” ni ku kwekela mwa mezi.
167 Haiba ki noha, u ka bulela kuli, “Ni ku bulelezi ka zona,” mi
ona cwalo kona mwa ka yela. Nali noha ka kukala, sibupeho sa
hae nesili cwalo. Mi haana kuba sika sisili konji sibupeho sani
ha si cincizwe.
168 Mutu hakoni kuikopanya kwa keleke, kamba ku ikupulela
fela maikuto, kamba sika sifi kaufela, ni kuba Mukreste. Ku
lukela kuba kupepwa ko ku tiile ka Moya; ka kusepahala,
kushwa kwa lika kaufela, kuitilela, ku lobala fani kufitela a
shwa habeli. Muhupule, bupilo bukona fela kuzwa mwa lifu.
169 Peu ya mbonyi, haiba i ina, ika ina inosi, haina kutalusa nto
isili kwanda bubeke bwa mbonyi bwani. “Kwanda kuli peu ya
buloto iwelemwamubu, i ina i nosi.” Kono foo ha iwelamwateni,
ya bola, kushasha, mi kuzwa mwahala kubola kutaha kokwani
ya bupilo ye ifa bupilo ni ku beya zeñata.
170 Kwanda kuli keleke i pepwe sinca, ku shwela kwa lituto za
litumelo za yona ni lituto za bulapeli, ni zeñwi cwalo, ni kupepwa

sinca ka Moya wa Mulimu, ikaba ya kale, ye bata, ya sihalihali,
yesina za bumulimu, kusa iseza ngana. Ameni. Yeo ki niti. Zeo
ki za mufuta wa kale, kutazo ya mwahae, kono li ka mi pilisa,
muzwale. Yeo ki niti. Li ka mi buluka foo liñungwa halifuka
katata. Mibisi ika tunga ni kutiiya mwa mubu. Ku tutula masila
kaufelamu ’sika sela kale konkili yamina; mulemuhe, yeo ki niti,
mi ankora isweli hande mi ka kutiya. Oh, muzwale, ha ki lizazi
ni leo lupila ku lona; la sihalihali, lusika lwa keleke ye sa isezi
ngana! Eeni, muñaka.

“Kwa likeleke ze sebene,” ali, “luma liñusa le.”
171 Cwale, mwa lusika lwa keleke yani, ba kala kukenamwateni;
neba capwaezi mwa bulapeli bwa milimu. Ba eza lika zeswana
cwale; ba tile mwateni, inge baeza lika zeswana. Mi kuzwa
ku zani, za taha mwa Bukreste bwa sihalihali, za kala kutima
kufitela lufita kwa lusika lwa keleke ya mafelelezo.
172 Cwale, keleke ya kacenu, yeo lu biza kuli “kopano,” luna
sicaba sa ba holiness, mwa ziba, lu ba biza kuli, “ba kacenu,”
mi bazwela kwande ku yo kalisa ancafazo ya bona, nibona. Mu
li, “Hakuna ko ba ya.”
173 Kono cwale mulibelele fela fa muzuzu. Luna ni sikamañi?
Hakuna se lunani, mane ha li shutani ni ze banani. Yeo luli
ki niti. Ibile fela lu kanana ni ku omana mwahala luna, lu sa
zamaya sina batu; kufitela mutu akona kutaha kwa katala ku
to ba hande ni Mulimu, kufitela akona ku libala nto yenyinyani
ni kuzwelapili sina Mukreste mwa lukela kuezeza. Poto haikoni
kubiza ketele bunsu. Luli. Musikemwa li huwaka. Ha lu keniseñi
mihato ya luna pili.
174 Mu ni swalele, baenyi, Ni fa keleke ku kushapa nyana kwa
Evangeli cwale. Mulemuhe, yeo ki niti. Kona ze mutokwa luli.
175 “Oh,” mu li, “luna ni Ona.” Mi kufita kulo kwani ni kuliza
piano katata sina mo i konela, ni sishañata sa milupa, ni ku
mata kafa ni kafa fa bulilo, mi muzwela fande ni kuyo omana ni
muyaha tuko wa mina. Kana muna ni sesiñwi? Uh-huh. Batili,
muñaka. Nto fela yelunani ki ku enya fela. Haibile fela lipina
za liziwa, lwa mata. Foo lipina ha li kuza, lwa tuhela. Muzwale,
usike wa biza mutu yomuñwi sika; ha lu talimeñi fa munyako wa
luna, pili. Ameni.
176 Na mi bulelela, lu tokwa ancafazo ya mufuta wa kale sina
mo ne lubelanga kwani mwa naha, foo ha neba lobala fa pata ya
bona busihu kaufela. Isiñi ku zwelapili, kono haiba ki maswabi
a niti a bumulimu; mi isiñi kukutela kwa katala ni kuina, kono
bazwela kwande ku yo kondisa lika ni bomuyaha tuko neba ezize
mafosisa ni bona, ni ku kondisa hande. Mu ziba kuli yeo ki niti.
Kwa cisa, kono, muzwale, li ka ku tusa. Yeo ki niti. U lukela
kuziba cwalo, mulikana ka. Eeni, muñaka.
177 Ku enya, ki buino bo bumaswe keleke kuba mwateni. Ha
mu tokomeli, ba ha Branham Tabernacle bamwamukwa oswana

ona cwalo. Amuteeleze, mwa ziba lika zee. Li lutilwe, mwaha ni
mwaha, mwaha nimwaha, mwaha nimwaha, kwa katala kwanu,
kumi lemusa lika ze linze litaha. Foo, Bibele ibulezi kuli ku kaba
nako ye ba ka zwa kwa upa kuya kwa wiko, ni mutulo ni mboela,
kulika kufumana Linzwi la niti la Mulimu, mi bapalelwa ku Li
fumana. Ku hande mu swale katata, fo muziba fo muyemi.
178 Kono foo mutu ha pepilwe sinca; isiñi ka maikuto fela, isiñi
ka ciseho yeñwi, isiñi ka kubeya libizo la hae mwa buka ya
keleke, isiñi ka kuikopanya kwa keleke yetuna hahulu mwa
muleneñi, kono cwale ha to lila, ni kukupa, ka mioko mwa meto
a hae, kufitela Mulimu ha swalela libi za hae, ku kenisa moyo wa
hae kuzwamwa bupilo bwa sibi, ni kumu taza kaMoya oKenile;
ni lilato leli cwalo, ni bumulimu, kufitela akutisamatayela a kale
anakile a uzwa, na u zwize kumuyaha tuko, ni kuya ku yo eza lika
ze, ni kupila ka bumulimu fapila batu. Haluna kuba ni ancafazo
mwa naha ye kufitela luba ni yona yani.
179 Katulo ikalela kwa ndu ya Mulimu, ka Linzwi la Mulimu.
Ameni. Isiñi buka ya litaba, kono ya Bibele. Isiñi se iluta
keleke yeñwi mwa lituto za litumelo za bona, kono ki sa bulela
Mulimu. Konakuli mukaba ni ancafazo koo mata amatuna, ni
ze komokisa, ni lisupo, ni limakazo, ni lika zeñwi kaufela, li ka
ezahala.
180 Lu enya fela. Kakuli lu enya fela mwa lusika lo, Mulimu
naize, “Ni ka ku kwamwamulomowaKa.” Lusika lwa keleke ye
lu ka haniwa. Ku kaba bo masiyaleti ku lona, baba ka piliswa.
Ki hande muiswaye ili mina, hande luli, kuli mufumane haiba
muinzi mwa bo masiyaleti cwale. Lu ka kena ku zona fa muzuzu
fela, haiba Mulimu alata. Mulemuhe fela cwale.

Mi Na itemuna kuli ni bone linzwi le li bulela ni na.
Mi ni ma no itemuna, (Mutalime.) Na bona likandela ze
sebene za gauda;…

181 Kamba, “mitai ya malambi,” Sigerike sili. Cwale, yeo kona
toloko yapili, ’kakuli nebasina likandela mi ni…Nebana ni
mitai ya lambi yenyinyani. Cwale, Likandela ze Supa za Gauda,
mo lu li bizeza.
182 Cwale, mwa sibaka se si kenile, koo sinkwa se si sika umelwa;
mi buñata bwa mina baituti ba za bulapeli mwa utwisisa, ni zeo.
Ni mina sicaba kwanu kwa tabernakele, baba lutilwe ki muluti
yomunde fa, mwa—mwa ziba lika ze.
183 Likandela ze Sebene za Gauda, ne li…nebana ni malambi
nyana fahalimwa zona, a cisa oli. Mwani ku Zakaria, ko na boni
pono, Na lumela neli yona, mi abona kota ya mwa naheñi ya
olive ni kota yetapisizwe ya olive; ki Mujuda ni wa Bamacaba,
koo nako ya Bamacaba isika fita kale. Nebana ni kanyungu ya
ku ciseza insense ya gauda, mi sibeli sa kanyungu za gauda ze
lishulumukela ku iliñwi ya mitai ya lambi mo ye tezi mafula a
malambi kaufela. Mi na sa utwisisi lika ze mo ne liinezi; kota ya

mwa naheñi ya olive ni kota ya olive. Mi kota yetapile ya olive,
eni sha, ne i lobilwe mwateni, ni kota ya mwa naheñi ya olive ye
comekilwe mwateni.
184 Mi oli yani kwa lambi, oli iyemela “Moya o Kenile,” kamita.
Lu ka kena ku zeo, ka kuswaiwa kwa sicaba, la Bufaifi busihu.
Mulemuhe, kono oli ye i yemela Moya o Kenile. Ki kabakaleo ha
lu tozanga bakuli ni oli, kakuli i yemela Moya o Kenile.
185 Bibele ibulezi kuli, mwa Sinulo kauhanyo ya 6, foo koto ha
ne ifelile, Ki hali, “Tikanyo ya buloto ki six-pence, mi litikanyo
zepeli za mabele ki six-pence; kono usike wa sinya veine ya Ka ni
oli yaKa.”Kambe ne lu ka lwala Sinulo kutaha cwalo, ka lisunda
nyana, ni kukena ku zona, kuli veine ni oli ki ifi. “Mubone kuli
musike mwa sinya veine ya Ka ni oli ya Ka. Musike mwa sutelela
bukaufi ni yona.” Ameni.
186 Cwale, mulemuhe likandela za gauda zee. Oli ye ne i suluhezi
mwa likandela ze. Cwale, oli kona yene beilwe mwa lambi, ku
ciswa. Cwale, Aruni neli…Neli musebezi wa hae kuli a tukise
malambi aa. Mi malambi ao nana ni ku tukiswa. Amu libelele
cwale. Mutalime. Mube ka likute, mi muteeleze. Malambi aa
nana ni ku tukiswa ka mulilo wa na tukisize Mulimu. Bana ba
bashimani ba Aruni ne ba keni ni mulilo omuñwi, mi Mulimu a
ba bulaya mwa munyako; yeo ki niti, mulilo o ipitezi. Mulilo wa
na kalile Mulimu!
187 Mi amutalime, cwale, likandela lizwelapili mwa mukwa
o obami. Fa nekuna ni lambi iliñwi, zepeli, zetalu, zene
(fahalimu fani), zeketalizoho, zesilezi, zesupa, sina cwana.
Cwale, likandela za gauda zani fa, sina ha bulezi mwa mizuzu
yelikani.
188 Ha lu baleñi fapata nyana, mwendi lu ka li utwa. Mi
muteeleze sa bulezi cwale. Ku lukile. “Mi toho ya Hae…”
Ni lumela kuli Ni ikezi fa timana ya 12 mwani, “Likandela
Zesebene za Gauda.” timana ya 13:

Mi fahali a likandela ze sebene za gauda kuyemi
alimuñwi ya swana inge…Mwana mutu, ya apezi kubo
ye fita kwa mahutu, mi itamile mwa sifuba lukanda lwa
gauda.

Toho ya hae neli sina—sina…milili ya hae neli ye
misweu sina boya bwa ngu,…busweu sina litwa; mi
meto a hae inge…malimi a mulilo;…

189 Cwale, ha lu yemeleñi fani fa muzuzu fela, ’kakuli halukoni
kusiya siswaniso sani inge sibonahala fela cwalo. Mutalime
likandela ze yemi fa cwale. Kihande, likandela zeo, sina ha lu ka
fumana kasamulaho nyana, li yemela Masika a Likeleke Zesupa.
Li yemela Efese, Pergamosi, ni kutaha cwalo kwa Filadelfia, ni
kutaha cwalo ku Laodesia; Masika a Likeleke Zesupa.

190 Mi ifi ni ifi ya likandela zenyinyani ze nelina ni tubana nyana
ya oli yene tomilwe kwani, mi oli ye ne icisa fa kandela yee.
Cwale foo kandela iliñwi ha ne i tukiswa ka mulilo wa Mulimu,
banga kandela yani ni ku itukisa yeñwi, ni ku ibeya fafasi; ni ku
tukisa yeñwi; mi yeñwi itukisa iliñwi, kuzwa ku yeñwi, kuzwa ku
yeñwi, kufitela kandela ya mafelelezo. Mulemuhe, oli yeswana.
191 Cwale, Masika a Likeleke Zesupa aa, ne li kalezi ni Efese, ni
Tiyatira, Pergamosi, ni kushetumuka cwalo. Mi Moya o Kenile,
ili yona oli ya Mulimu, yene wezi fa keleke kwa simuluho, mwa
Efese, keleke ya Maefese, yeneli keleke ya sishemo. Mina ba
Baptist mu swanela kuhuwa kuli “ameni” kafoo. Mi kipeto fa
keleke ya sishemo, yeli mwa Efese, mi liñolo la Maefese la lu
lukulula, ka yo ne luli yena kusikaba kale mutomo wa lifasi, Ne
u wezi ona kwani, mi ba amuhela Moya o Kenile.
192 Konomulibelele famuzuzu, muzwalewakawaBaptist, ne ba
U amuhezi cwani? Kana neba U fumani cwani? Ka kuikopanya
kwa keleke nji? Kutokwa. Ba U amuhela ka kolobezo ya Moya
o Kenile. Mu li, “Eehe, Muzwale Branham, yeo ki niti.” Ki
sikamañi sene si ezahalile ku mina foo ha U wela ku mina?
193 Mulemuhe, ona Mulilo o swana ono cisize oli kwani, mwa
Efese, no ucisize mwa Tiyatira; ona Mulilo o swana o no cisizwe
kwani, no li cisize mwa Pergamosi; ku li cisa cwalo, kwa Lusika
lwa Keleke ya Laodesia. Ki Moya o Kenile o swana, o tukiswa
ki Mulimu yaswana, ka Mulilo o swana. Mi Mulilo o no wile
la Pentekota u tukisize kandela, ili Keleke, mwahala lusika
kaufela, ona cwalo kushetumuka fafasi cwale.
194 Kono butata bwateni ki kuli, luna ba Baptist, luna ba
Methodist, lu kwa mulaho kwanu, lulika kunga taba yeñwi ya
kale, mi ki yeo Keleke ya shetumuka fafasi fa. Yeo ki niti. Fani
kona fo lu siyezi mwa mulaho. Keleke kaufela, foo ha ne ikalile,
nekusina…
195 Mutalime ku Luther, mwa kuongaonga kwa pili. Ha ki
ancafazo ni yeo, Luther. Mutalime, Ni na ni buka ya hae kwandu.
Kuli mane muuna yani na njanja mwatasa mata a Mulimu! Ka
mwa na lumelela mwa foliso ya Bumulimu, na U amuhezi yena
kasibili; na lumela mwa mata a Mulimu, mane nihaiba zetuna
luli, kufitela abulela ka malimi, Martin Luther. Yeo luli ki niti.
Martin Luther na bulela ka malimi.
196 Mi kipeto lusika lo lutatama lwa taha, John Wesley. John
Wesley na ezize nto yeswana. Fani ha na kutaza, ki hali, “Ki
manzwi mañi ye Ni sweli kubulela, ya sa zibahali kuna muñi?”
Yeo ki niti, kubulela ka malimi; ku lumela mwa foliso ya
Bumulimu. Mi foo ha taha kwa America, likeleke kwanu za mu
talima sina mo ba ezeza bapikuluhi baba kenile kacenu, ba mu
lelekela kwande, mwa likeleke. Mi ba kutaza Evangeli kwande
kwani, mi ba wela mwatasa mata a Mulimu, kufitela ba lobala
fa bulilo, busihu kaufela ka nako.

197 Mi buka ya John Wesley luli, ye Ni nani kwa ndu cwale, ya
fa na pahami pelesa zazi leliñwi, ku lapelela musali yana kula,
mi pelesa ya wa ni ku lobeha lihutu. Mi ki ha tuluka fa pelesa, ni
kunga tubana ya oli ni kutoza pelesa ya hae ni oli, mi i pahama
ni kuikela. Mulilo o swana o tuka kwani.
198 Kono muna ni zona ka mukwa wa sizo ka sika sesiñwi, mi
Moya o Kenile usweli kuzwelapili. Kiniti. Yeo ki niti.
199 Mi mwa keleke ya Methodist, “Bana ni se si fosahalile ku
bona,” ki kuya ka-…buka ya bona ili, “bana ni za kunjanja.”Mi
kipeto ba kala kuzamaya, mi ba njanja ni kutulaka, ni kueza ze
cwalo, mwa mikopano ya bona ya tende ni zeñwi, ba Methodist.
Kiñi, muzwale, haiba John Wesley na ka taha kuto iponahaza,
na ka ku swabela hahulu, na ka ku latula; kwanda kuli amife
kalimelo yende ya Evangeli ya na kutaza.
200 Ne ni yemi ha ki kale hahulu, ka kashandi, ko ne ba tamuluzi
linja zani, zazi lani foo ha na kutaza za—za kupepwa sinca,
ni zeñwi cwalo, mi zani. Mi keleke yepahami ya England ya
tamulula linja zani ku yena. Mi ki hali, “Lizazi halina kuwela
fa toho ya hao halalu, kufitela u ni biza kuli ni mu lapelele.” Mi
na ezize cwalo; mi a shwa. Yeo ki niti. Luli.
201 Sani kona se lutokwa kacenu. Lu tokwaMethodist yamufuta
wani. Lu tokwa Baptist yomuñwi sina John Smith, yana inzi
mwa muzuzu inge a tandana ni Mulimu, ni kulapela busihu
kaufela, mwa mukwa o cwalo, kufitela meto a hae a luluha’ ha
butuku luli, kakusasana, musala hae a mu etelela kwa tafule, ku
yo ca.
202 Oh, ki sikamañi se lueza kacenu? Lwa yema fa lilulu, ni kwai
mwa mulomo wa luna; ni dikoni mwa keleke, ni kuya ku yo eza
kezo; kwa mikiti ya maswaniso, ni ku buha mazimumwangala
busihu kaufela; ni kuba kwahule ni keleke; kuzuba, kunwa,
kulaula, kumatamata kwa lipelesa, ni kuipiza kuli lu ba Baptist.
Bukuba kaufela!
203 Se lutokwa kacenu ki mufuta omuñwi wa kale, o lumilwe ki
Mulimu, ancafazo ya Moya o Kenile. Ameni. Ha ni talusi…Ha
ni liki kumi tabisa. Ni ziba kuli hamu si ka taba, kono, muzwale,
yeo ki niti. Kulika ku mi bonisa taba yateni. Ki yona niti. Kona
ze lutokwa. Ku lukile.
204 Cwale, yeo ki Bibele. Seo kona so bulela Moya, mwabona.
“Ki likandela.” Ku lukile. Cwale timana ya 13.

Mi fahali a likandela ze sebene za gauda kuyemi
alimuñwi ya swana inge…Mwana mutu,…

205 Sikamañi? Alimuñwi yaswana ni Yena. Yo neli mañi?
Munyaliwa wa Hae. Yomuñwi yaswana ni Yena. Mutalime mo
ne kuinezi.

…ba apezi sapalo se si fita kwa mahutu,…

206 Kukena kwa Jesu Kreste ku Mu apesa. “U lu tapisize kwa
libi za luna ka Mali a Hae Tota.” Ku lukile.

…a itamile fa sifuba (isiñimuuna;musali) ka lukanda
lwa gauda. (Evangeli yene sweli mata ni kanya ya
Mulimu fahalimwa Mubili wa Kreste.)

207 Oh, ha ki siswaniso kwa bunde ni seo se lunani fa mwatasa
temuho! Mutalime fa:

…ya apezi sapalo se si fita kwa mautu, mi a itamile
mwa sifuba lukanda lwa gauda.
Toho ya hae ni milili ya hae neli ye misweu sina boya

bwa ngu,…busweu sina litwa (kuluka, kukena; busweu
bu bulela cwalo);mimeto a hae…ingemalimi amulilo;
(Kubonahala hande ku ona.)

208 Usike wa lika kuipata ku Yena. Wa ziba yo uli yena, ko uinzi,
ni so ezize. Eeni, muñaka. Wa bona lika kaufela. O Mulimu…
209 Luna ni fela mizuzu yelikani haiba Ni fita kwa lusika lwa
keleke yeñwi loo, haiba lukona. Mulemuhe.

Mi mahutu a hae na swana sina…sipi ye cisa,…
210 Sipi kamita ki “katulo,” mwa ziba; aletare ya sipi, ni noha
ya kopa, ni zeñwi cwalo. Sipi ibulela za katulo. Mahutu a
hae, konakuli, Keleke ya Jesu Kreste i tomilwe fa katulo ya
Bumulimu. Kreste u shwezi mwa sibaka sa luna, Ya Lukile ku
lifela katulo ya luna kwahalimu kwani, fa…fapila Mulimu, mi
a shwela fani ali muezalibi fa sifapahano, mi moyo wa Hae wa
shetumukela mwa lihele. Mi Mulimu, ha lumelezi ya kenile wa
Hae kubona kubola, a Mu zusa ka lizazi la bulalu, kwa kuluka
kwa luna; Ya inzi kwa lizoho la Hae la bulyo cwale, Muprisita
Yomutuna wakona ku swaliwa ka maikuto a matuku aluna; ya
ka kuta sina mwa Na yezi mwa Lihalimu, ku amuhela Keleke ye
kanya ye ezizwe Yona kuitukiseza, yetapile ka Mali ni kupepwa
kwa bubeli. Ha ki—ha ki pono ni yeo! Ameni. Ku lukile. “Inge
sipi ye cisa,” kamba, cwale amutalime, “ni za Hae…ni…”

Mi mahutu a hae na swana inge…sipi ye cisiwa, inge
kuli ne icisizwe mwa ondo ya mulilo; (Zani kona masila
kaufela ana ziswa.)mi linzwi la hae…ki linzwi la mezi
amañata.

211 Mutalime, ki Keleke ye bulela ku Yena cwale,mezi amañata.
Sinulo 17:15, ili, “Mezi amañata atalusa nyangela ni buñata bwa
sicaba.” Cwale, “Linzwi la hae,” kamba Sibupiwa se sene si yemi
fani se si bonahala sina cwana, Kreste mwa Keleke ya Hae, sina
Munyaliwa ni Kreste kakuba Alimuñwi, inge muuna ni musala
hae habali nto iliñwi; keleke ni Kreste kakuba baba bupilwe
hamoho ni Mutu alimuñwi, ona Moya o Kenile oswana.
212 Ni lika za na ezize Kreste, Keleke ya eza ni yona. Kikuli
mwa bona nji? Yona Keleke yende yani kwani mwa kukena, mwa
mata, mwa bulena, ka kubona lipono, lisupo, ze komokisa. Lika

kaufela inge fela mwa Na ezelize, ki se fa fa lifasi, kufa tumbo
kaufela ku Mulimu, ali, “Hakuna se ni kona kueza kwanda kuli
Ndate a Ni bonise; kono U Ni bonisize, mi ki ze fa.” Mi lwa taha,
mwabona, lika ze li ka nga sibaka.
213 Cwale, Kreste, na bupilwe ku Alimuñwi.

…mi ki linzwi…la mezi amañata…
Batu babañata, isiñi fela alimuñwi; neli Keleke kakutala,

likeleke Zesuupa ne li bupilwe hamoho mwa Mubili ulimuñwi
omutuna o sinyehile wa Mulena. Ba Methodist, ba Baptist, ba
Presbyterian, kaufela baba pepilwe sinca ka Moya o Kenile,
kubulela ka mata a Mulimu, wani kona Mubili. Wani kona
Mubili.

Mi na sweli ku la bulyo la hae…
214 “Kulukile.” Lika kaufela mwa Bibele lina ni taluso ku zona,
mwabona.

…mwa lizoho la hae la bulyo na sweli linaleli ze
sebene (cwale Yena—Yena ki Mulena): mi mwa mulomo
wa hae ne kuzwa mukwale o lozizwe kafa ni kafa o
shengile: mi pata ya hae ne i swana sina lizazi ha li benya
ka mata a lona.

215 Cwale, “Mwa mulomo wa Hae ne kuzwa mukwale o lozizwe
kafa ni kafa,” kuzwa mwa mulomo wa Se sesi yemi fani, Kreste
ni Keleke kakuba iliñwi.
216 “Mwa lizoho la Hae Na sweli linaleli ze sebene.” Mi mu ka
bona mwa mizuzu yelikani; Ni bata kufita ku yona, mutuhele
fela Bibele i bulele seo nesili sona. Ne li bakutazi ba sebene,
mukutazi alimuñwi kwa lusika lufi ni lufi lwaMasika a Likeleke
Zesupa, ze ne taha, a ba swala mwa lizoho la Hae la bulyo.
Ameni. Ki Yani fani. Nekuna ni mangeloi a sebene, balumiwa
ba sebene, alimuñwi kwa keleke ifi ni ifi. Mwa utwa kana?
217 Kwani, U yemi fani.

…mi mwa mulomo wa hae ne kuzwa mukwale o
lozizwe kafa ni kafa:…
Mukwale o lozizwe kafa ni kafa ki sikamañi? Maheberu

kauhanyo yabu 4, iize, “Linzwi la Mulimu li buhali, li mata
hahulu kufita mukwale o lozizwe kafa ni kafa, mane nihaiba ku
ya kwa mooko wa masapo, mi Li lemuha milelo ya mwa toho.”
Ku lukile.

Mi ha Ni mubona, Na wela kwa…Na wela kwa
mahutu a hae inge ni shwile. Mi a beya lizoho la hae la
bulyo fahalimwa ka, ali…U sike wa saba; Kina wa pili
ni wa mafelelezo:
Ki na ya pila, mi ne ni shwile; mi, bona, Na pila

kuyakuile, Ameni; mi Ni na ni linotolo za lihele ni…
lifu. (Yani ki Jesu. Cwale mutokomele.)

Uñole ze lika zo boni, ni lika ze liteni, mi lika ze ka
taha kwapili; (Ku lukile.)

Mi kunutu ya linaleli ze sebene zo boni mwa lizoho
laka la bulyo, ki…lizoho, ni likandela za gauda ze
sebene. Linaleli ze sebene ki mangeloi a sebene kwa
likeleke ze sebene:…

218 Ooh! Muswale seo. “Mangeloi a supa ki bakutazi ba likeleke
ze sebene.” Nekuna ni keleke ya mueteleli, wa Efese. Cwale
haiba Mulimu uka lumeleza, mi lu ka zwelapili ni se, mi kusina
kuamuhela Nombolo Ya Sibatana, Na kona ku mi bonisa yeñwi
ni yeñwi ya zona, ku to fita ni kwa lusika lwamafelelezo loo, kuli
mane—mane neli nzila ifi yene bali ka yona; ku mi bonisa Keleke
ya ba Filadelfia, yeneli ba Methodist, John Wesley; ku mi bonisa
ke—ke Keleke ya Tiyatira, kapili kasamulaho wa Pergamosi;
yeneli Martin Luther, ni kuya cwalo mwa lusika, ni kubonisa
mañi ni mañi wa bona yana tile ni kutisa liñusa, a toma liñusa
mwa lifasi.
219 Mi mane ku yo punya ni kwa Liñusa la mafelelezo, kacenu,
yeo ki niti, koo Mulimu na lumile Lingeloi kuzwa kwa Lihalimu,
lene li pakilemutangaHae,mi a lumaLiñusa kumañi nimañi. Ye
haina kuba keleke. Haina kuba kopano mwamazazi a maungulo
aa. Kakuli, Mulimu ubeile kopano fa shelufu, mi kaufela mina
mwa ziba cwalo. Mi mulibelele kufitela lu feza kamuso busihu,
fa Nombolo Ya Sibatana, ni kubona keleke ya mina fo iinzi,
mwabona, ni kopano ya mina.

Cwale mutalime likeleke.

…mi likandela ze sebene zo boni ki likeleke ze sebene.
(Ki likeleke.)

220 Ni linaleli, zeo, U sweli naleli ifi ni ifi. Cwalemutalime. Ha lu
yemeñi fela famuzuzu?Ni ziba kuli Nina nimizuzu ye twelufu ya
kuya fa mi Ni bata kufita mwa kauhanyo ye ona fa, ni ku ibala
hande, haiba hakuna nto isili hape. Ni bata ku mi fitiseza se.
Naleli neli mukutazi, mi mukutazi ya tozizwe ka Moya ozwelela
kwa Lihalimu.
221 Kikuli mu lemuhile kuli muyemela naleli mwa Lihalimu, mi
naleli kaufela mwa Lihalimu i yemelamina? Kanamwa ziba kuli
Mulimu na bulelezi Abrahama kuli peu ya hae ikaba sina linaleli
za Lihalimu? Pili nebali liluli la lifasi, mi konakulimwa zuho neli
linaleli za Lihalimu, ha li balwi. Kikuli mu lemuhile cwalo?
222 Kana mwa ziba kuli Jesu nali yena Naleli ye Benya ya
Kakusasana, yena Naleli yetuna kufitisisa ya linaleli kaufela za
Lihalimu? Oh, Haleluya! Foo haNi nahana ka zona, moyowaka u
tula ka tabo. Ki Yani fani! Mwa kuswana kwa Hae, Fapila Hae,
luka yo ina zazi leliñwi, Haleluya, foo lika za lifasi le ha se li
felile.

223 Kono, muteeleze, Liñolo leliñwi la taha kuna. Daniele ali…
Foo ha Na bulezi kuli, “Kwala…”
224 Foo ha na boni Lingeloi le litaha fafasi, ni nambwamutalati
fa toho ya Lona; la beya lihutu fa likamba,mi leliñwi fa liwate; ni
kunanula mazoho a Hae, ni ku konka ka Yena yapila mwa linako
ni linako. Foo manzwi a sebene ani ha utwahalisa…Mishika ye
Sebene ya utwahalisa kwa manzwi a yona. Ki hali, “Li swaye;
ha li si ka zibahala kufitela lizazi la mafelelezo.” Ki hali, “Kono
nako yeo kunutu ya Mulimu ye ilukela kutalelezwa, fo ze ha li
ka patululwa kwa Keleke; ni ku konka ka Yena ya pila kamita ni
mita, kuli hakusana tiyeho.”
225 Muteeleze sa Na bulezi kwani kanti. Ki hali, “Zamaya ikele,
Daniele, kwala Buka.” Mwabona? “Kakuli uka pumula, mi uka
yemamwamazazi a maungulo, mwa sibaka sa hao. Kono buñata
bwa baba sikuluzi babañata kwa kuluka ba ka benya kufita
linaleli kamita ni mita.”
226 Ki fo he cwale, “linaleli,” bakutazi baba sebene bani.
Bakutazi baba sebene, mwahalaMasika a Likeleke Zesupa, baba
ungeleza ka myaha ye likiti zepeli.
227 Kuzwa ka myaha ye likiti zepeli za makalelo, sinyeho ya
muunda; lilimo ze likiti zepeli za bubeli, kutaha kwapili kwa
Kreste; myaha ye likiti zepeli za bulalu, la busilezi, ki Kutaha
kwa bubeli kwa Kreste; ni Mileniamu, ni mafelelezo, pumulo ya
lizazi la busebene.
228 “Kwa keleke…” Oh, kikuli muka itiisa ni na fa mizuzu
nyana fela? [Kopano ili, “Eeni.”—Mu.] Cwale, Hani lati ku mi
katalisa, kono Ni ka bala kapili cwale. “Kwa lingeloi…” Cwale
amutalime, U ambola taba ye ka kulibisa cwale. Mi lu ka ya kwa
Pergamosi ni kunga zamafelelezo za yona konakuli…Ni talusa,
kwa Laodesia, mi kona lu ka kwala. Kamuso busihu luka kalela
fa, Nombolo Ya Sibatana.

U ñolele lingeloi la keleke ya Efese…(Ya pili.)
229 Cwale mutalime, foo Jesu hana yemi ni mazoho a Hae
mwahalimu. Ki ye taba yelikani ye Ni sa lati ku i siya, ku mina.
Mu i utwe. Mu li talime. U yemi mwahala, fahali, a Likandela ze
Sebene za Gauda.
230 Cwale, haiba Ne ni ka yema fa, mi likandela li tomilwe kafa
ni kafa, kwanu kwa lizoho leliñwi kona koNi li zusize, mi ki yo fa
yomuñwi, mwa sisupo sa sifapahano, kakuli neli ka sifapahano
sene si tisize Keleke.
231 Ki yo U yemi fa; ni nambwamutalati fahalimwa toho ya
Hae, sina bulikani. “Ni ezize bulikani bwa Ka ni Keleke, ka
Abrahama, kuya ka Peu ya hae, kaufela baba bizizwe.”
232 Muzwale waka, busihu bobuñwi, na amuhela Kreste, ki hali,
“Usike wa ni kasha, Bill.” Ali, “Fani Mulimu ha ambola ku
na…”

Se nili, “Haukoni kutaha konji Ha ku biza.”
233 “Hakuna mutu yakona kutaha ku Na, konji Ndate Ha
mubiza.” Yomuñwi ueza sika, sa ku hoha, yani ki mutu usili fela.
Kono fooMulimu ha bulela, u ka taha,mwabona. Yeo ki niti. Inza
yemi fani…“Hakuna mutu yakona kutaha, konji Ndate Ha mu
bizize.”
234 Ki Yani uyemi fani, “ku talimwa sina licwe la jasper
ni sardia, wa pili ni wa mafelelezo,” Benjamine ni Rubeni,
mapatriareka kaufela baba lishumi ka bababeli. Mi mane,
Bibele, sika kaufela si zamaelela fela hande hamoho ona cwalo,
lika kaufela li petehile! Mulemuhe sina Ha yemi fani, kuli
utalima cwale, utalime se si nga sibaka. Na bulezi kuli Nali
yena “Alfa ni Omega,” Nali yena “Makalelo ni Mafelelezo. Yana
Liteni, ni Ya liteni, ni ya Sa taha.” Na sweli mwa lizoho la Hae
la silyo, cwale, linaleli ze sebene.
235 Cwale fa A kalisa mwa Efese, mi A kala ku monyeha fa
likandela. A i tukisa kwani. Kipeto lusika lo lutatama, lu fumana
kuli, lusika lwa keleke yetatama, lu kala kutima; lusika lwa
keleke yetatama lutima hanyinyani cwalo; kufitela lusika lwa
keleke ya bune, myaha ye mianda ye fifitini ya masika a lififi.
Mi bukaufi ni 500, 1500, mwahali mwani, kwakala kuba lififi
hahulu kufitela ba kwahela, mi neli bukaufi ni kufelela.
236 Mi, mulemuhe, yeñwi ni yeñwi ya masika a likeleke zani, Ki
hali, “Ha mu si ka latula Libizo la Ka. Ha mu si ka latula Libizo
la Ka. Ha mu si ka latula Libizo la Ka.” Kono foo Ha taha kwa
neku leliñwi la masika a lififi, ali, “Una ni libizo kuli wa pila, mi
u shwile.” Na onga ongile. Na ngile libizo lisili la buhata.
237 Mutalime, kamuso busihu, seo antikreste ali sona. Una ni
kolobezo ya buhata, ye mi eza kuli mulumele ki kolobezo ya
Moya o Kenile. Una ni kolobezo ya mezi (Eeni, muñaka.), zeo
mane ha ki za Mañolo. Una ni lika zeo kaufela, ze swanela fela
kulikanyisa, kuli abe ya butali ni ya bubebe.
238 Mutalime ko li zwelela. Ona kwani kona ko ne li kalezi, ona
kwani; kutaha kwa neku leliñwi le kwanu.

Kipeto ki Hali, “Una ni fela Liseli nyana,” Luther.
239 Kipeto kwa taha Wesley, ni mo ne kuinezi mwa lusika lwa
hae. Za kala ku benya hahulu.
240 Kipeto, kuzwa mwahala lusika lwani ni lusika lwa
mafelelezo, A toma sikwalo se si kwaluhile. Na beile sikwalo se
si kwaluhile ku bene ba ka taha. Kipeto Ki hali, “Na keni mwa
buino bo bu enya fela.” Mi A li kwa mwa mulomo wa Hae. A nga
bo masiyaleti, zuho ya taha, mi ona cwalo A ya ni zona. Yeo ki
niti.
241 Ki Yani fani, uyemi mwahala Likandela za Gauda ze Supa.
Cwale:

Uñolele kwa…keleke ya Efese kuli; Litaba ze…
liñozwi; Ki ze za bulela ya sweli linaleli ze sebene mwa
lizoho la hae la bulyo, ya zamaya mwahala malambi a
sebene a gauda;

242 “Ni ziba misebezi ya hao.” Hupula, ha u si ka libalwa.

Ni ziba misebezi ya hao, ni ku ikataza kwa hao, ni
tibelelo ya hao, mi…ha ukoni ku lumelelana ni ba ba
maswe:…

243 Mi lu li beya fela hamoho ni sika kaufela se si maswe,
ni ku libiza kuli bulapeli. “Oh, kihande, ba ya…Lu ya kwa
keleke. Lu swana fela sina balikani babañwi kaufela.” Kuya
kwa hae, kuitulela kwa ndu la Bulalu busihu ni kubuha
mazimumwangala, yona misima luli ya lihele. Yeo ki niti. mi
kuya ona cwalo ni ku teleza kwa mikiti ya maswniso, ku
kena mwateni. Ku cisize hahulu kuya kwa kubuha maswaniso,
nihaiba…kwa keleke; mane nihaiba mukutazi wa kwala,
mwahala mbumbi. Mu li, “Ku cisize hahulu kuya kwa keleke.”
Ha ki cwalo, kukaba bumaswe hahulu, kuya kwa lihele,
muzwale.Muka ya, leliñwi lamazazi aa, ko ku cisa hahulu kufita
foo. Ki hande muteeleze.
244 Mukona cwani? Muzwale, hamukoni kueza kuli nkwilimba
ice mbongolo ye shwile, haiba muna ni kueza cwalo. Haikoni
kueza cwalo. Sibupeho sa yona sa shutana. Nkwilimba haina
nyoko ni yekana. Haikoni ku li kaya.
245 Mi mutu ya pepilwe sinca, ka Moya wa Mulimu, hakoni kuca
lika zeo. Hakoni ku li lumeleza. Li zwile mwamunahano wa hae.
Ha koni kueza cwalo. Ha koni.
246 Mwa ziba cwalo. Linyunywani za mafufa lifufelanga
hamoho. Mi, kacenu, lifasi ni keleke za swana hahulu, mina…
Ba bulela zeswana, ba nwa ze swana, ba zuba ze swana, ba kuta
ka kuswana, ba tina ze swana, ba eza ka kuswana. Mi bona,
hamukoni ku bonisa shutano alimuñwi ku yomuñwi, kono niteni
mu swanela ku swaiwa ka Moya o Kenile.
247 Seo si buhali luli, muzwale, kono, Na ku bulelela, si ka kufa
Bupilo.
248 Nekuna ni mutangana, nako yeñwi, yana ile kwa sikwata sa
bakutazi, kone bana ni sikolo sa za bulapeli, se si bizwa kuli
sikolo sa bapolofita.Mi alimuñwiwa bona ali, “Beya poto yetuna
cwale. Lu kaba ni mulalelo.” Ali, “Elia ataha, muuna yana ni
liemba zepeli.”
249 Kacwalo alimuñwi wa mitangana naile kuyonga ma—ma
manawa, mi ki ha nga malaka a butala ni ku beya mwa poto,
ni kukala ku a bilisa. Kiñi, ba kala kuca. Se bali, “Kuna ni lifu
mwa poto.” Cwalo kona mo ne ba ezelize mikopano yemiñwi ye,
ni bona. Yeo ki niti. Ali, “Kuna ni lifu mwa poto.”

250 Elia ali, “Libelela fa muzuzu, lu ka tokomela zeo.” Uya ku yo
nga bupi mwa lizoho, ni ku bu nepela mwateni, kacwalo sani sa
cinca lika. Sico, nubu ya sico, “Jesu Kreste wa swana maabani,
kacenu, ni kuyakuile,” Musi wa kusitisa o swana, ka sitabelo sa
bupi, mi sa eza shutano.

…ha u koni ku yemela ba ba maswe: mi u ba likile
baba bulela kuli ki ba kutazi, kamba, baapositola, mi ha
ba cwalo, mane u ba fumani ku ba mahata:

251 Sani kona sa Na bulezi; Ha ni si ka si bulela cwalo. Ni bulela
fela ka Yena. Kono mwa ziba sa bata Mulimu? Mulimu utokwa
kolobezo ya Moya o Kenile, kusi cwalo u latehile.
252 Mi muuna kwanu ni mabeli ma D.D.D.’s, ni ma L.D.’s, ni ma
Ph.D.’s, ni digiri ya Bachelor, ni lika zeñwi kaufela mwa mulaho
wa yani, mi fokuñwi ha ba zibi ka za Mulimu sina nto kaufela.
Yeo ki niti. Muzwale, seo ha si talusi sika kaufela. Kono lifasi
kaufela li bulela kuli, “Kihande, mukutazi wa luna ki Muituti
wa za Bumulimu.” Oh, sishemo. Seo hasina sa kueza ni Mulimu
ni hanyinyani kufita—kufita kunwa mezi; isiñi hahulu. Yeo ki
niti. Mulimu haana taba kamba ki ma Ph.D.’s, amakai kamba
ma D.D.’s. Mi—mi mwa ziba se i biza Bibele…Cwale, le ha ki
lisheha, ’kakuli ha Ni lumeli mwa ku li bulelela. Kono Bibele i
biza kuli D.D., “nja ye shwile.” Ona cwalo kona mo ne ibulelezi
Bibele kuli kona, “nja yeshwile.” Ku lukile, ali, “Haba koni
kuhuhula.” Kacwalo, kanti, ku lukile.

Mi u lwezi, mi una ni tibelelo, ni kabakala libizo la
ka…

253 Oh, Ni bata kutiiseza seo mwateni, kacwalo kuli mu si utwe
mwa masihu alikani, Mulimu ha lata.

…wa ikataza, mi ha u si ka katala.
254 “Mu pilile hande ni Lona.” Ku lukile. Mulemuhe.

Kono Ni na ni ze ni nyaza ku wena,…
255 Cwale, fa kona foNi lukela ku funduka cwale, fa nako nyana,
kufitela Ni otolola kulo fa hande kacwalo kuli lukone ku si
utwisisa kamuso busihu.

…nina ni lika zelikani ze nyaza ku wena, kakuli u
tuhezi lilato la hao la pili.

256 Ki butata mañi bobuli ni tabernakele? Mutu ulukela
kubulela kuli, fani ha u ka kopana ni mutu, “Kana kutwisiso ya
hao ya Bukreste, ki lili fo i bezi mayemo a butokwa ku wena?”

U lukela ku kona kubulela kuli, “Ona fa cwale!”
257 “Kihande, kutwisiso yaka yende neli kwa mulaho kwani foo
ha Ni amuhela kolobezo ya Moya o Kenile pili, fani ha Ni taha.”
258 Kipeto uli, “Oh, muzwale, u wile kwa sishemo.” Yeo ki niti.
Talima.

…u siile lilato la hao la pili.

Kubonisa kuli nebana ni sesiñwi kwa simuluho, mi ba si siile.
259 “Ha ki ya kalisa; kono ki ya itiisa kuisa kwa mafelelezo,
ki yena ya ka piliswa.” “Ha ki ya…kaufela babali, ‘Mulena,
Mulena,’ kono ki ya eza tato Ya Ndate.” Oh, mutuhele fela kuli
seo sinwele fa mizuzu yelikani. Ne ni sweli kuambola kuakufa
busihu boo, nihakulicwalo, kacwalo ha lu boneñi kuli zeo li
nwele fela kamizuzu yelikani, mwabona. “Ya eza tato ya Ndate.”
“Ya itiisa kuisa kwa mafelelezo. Ya tiisa!”
260 Haiba mutu ubulela kuli, “Na lumela yena, mutangana yani,
ki muipi wa kale.”
261 “Kihande, haiba u nahana cwalo ka na, Ni ka zwa mwa
keleke. Hanina kuba ni sa kueza ni zona hape.” Ku lukile, ki fo
he cwale. Mwabona? Si bonisa se mu bupilwe ku sona. Muzwale,
haiba neli buloto ka kukala, ikaba buloto kwa mafelelezo.
Hamuna fela kuina nako yetelele fa. Hamuna ku kondisa lika.
Yeo ki niti.

Hupula kanti ko wile,…
262 Ukute kwamulahami uhupule foo ha ne ubanga ni kutwisiso
ko ne u sa amboli za mutu. Kaufela se si fosahalile mwa keleke,
ne u si ka ina fa mahatelo a muyaha tuko wa hao ni kuambola za
keleke, ni kubulelela ka za mutu ufi kaufela, ku keshebisa ni ku
yo ikopanya kwa keleke yeñwi. Batili, ne mu inelezi ona kwani,
ka tibelelo ni ku lapela katata, mi Mulimu a li tisa ona cwalo,
mwabona.

Hupula…ko no wile, mi u bake,…
263 Mwa ziba seo “kubaka” kutalusa, nji cwani?

…mi eza misebezi ya hao yapili;…
264 Mukute mi mu yo ba ni kutwisiso ya mina yapili. Mueze lika
ze ne muezize kwa makalelo. “Muye kwa katala mu yo kondisa
lika ni Mulimu,” ka manzwi amañwi. Yeo ki niti.

…eza misebezi ya hao ya makalelo; kusi cwalo Ni
ka ku tahela kapili, mi Ni ka zwisa lambi ya hao mwa
sibaka sa yona, konji u bake.

265 Uh-huh, “Ha u sa ezi cwalo, ukaba ni keleke ye lobehile, mi
uka kena mwa liemba emba, ’kwanda kuli u bake.”
266 “Kono se wena…” Oh, cwale ki luna bao fa lwa taha.
Muswale ka kutiya. Muteeleze hande. Mutine sapalo sa mina sa
za bulapeli cwale, mi mupute sikuku sa mina fafasi. Muteeleze.
Kakuli…

Kono una ni se, kuli u toile misebezi ya Manikolai, ili
nto ye Ni toile nina.

267 “U toile misebezi ya Manikolai.” Cwale mutalime. Neli
sikamañi “likezo” mwa Efese, mwa lusika lwa keleke yetatama,
neli “tuto.” Lu ka utwisisa zeo, kamuso busihu, “za Manikolai.”

Mi ya na ni lizebe, a utwe seo Moya u si bulelela
likeleke; Ya tula Ni ka mufa kuca kwa kota ya bupilo,
ye li mwahala paradaisi ya Mulimu.

268 Cwale, ye tatama, timana yetatama ikalisa ka Keleke ya
Smirna.
269 Cwale, “Bunikolai,” fani kona fo lu ka kalela, kamuso
busihu, lu zwile mwa Sinulo 13. Buprisita bwaManikolai, mo ne
bu kalezi mwani mwa Efese. Mi kwani kona ko ne ku palezwi
lusika lwa keleke yani, mwa myaha ye mianda yemilalu ya
kubateni kwa yona. Li si ka zwa kale mwa kubateni, Manikolai
ba kala kukalisa tuto, buprisita bwa mizwale.
270 Mi konakuli, sa pili, ne si zwelela kwa Nicolas, ye neli
alimuñwi wa ba—ba apo-…alimuñwi wa ba…mi yena…Mwa
Likezo kauhanyo ya 6, Na lumela, ni timana ya 5, kwa na ilo
keta madikoni. Mi ba nga yo alimuñwi, yanali Nicolas kwani,
ni kukala kuzwa fani ni ku libiza kuli Bunikolai, ni kukala ku
ongaonga buprisita. Mi kuzwa fani se i ba “likezo,” zene ba eza,
kubulela lika ze ka kuipulela, ni zeñwi cwalo. Mi konakuli se iba
“tuto” kulo fa, ni kukena mwa Babilona. Mi ba yo felela kwanu,
ka nako ya mafelelezo, ni Bukreste kaufela bo bu tatelizwe
mwateni; bo masiyaleti fela ba balikani kuli ba piliswe ku
lona. Mutalime mi mubone seo sili sona, kamuso busihu, haiba
Mulimu alata.
271 Oh, muzwale waka yomunde, kezela ka yomunde, ku Yena
ya kona ku ku paleliswa kuwa, ku Yena yakona kuswala pilu ya
mina ka sishemo, mane Ha sulule limbuyoti za Hae fahalimwa
mina. Mane musike mwa libala kuli lupila mwa mazazi a
maungulo a lusika lwa keleke ya maungulo, koo i bulezwi ku
ba lusika lwa keleke ye enya, lwa lipilu ya licika ku Yona. Ni
kutuhela kuba wa lipilu ya licika. Luli taha ku Kreste, ka pilu
ya hao kaufela.
272 Ha ni mi buleleli keleke ya kuikopanya. Sani hasina…
Mulimu hana ku mi buza zeo mwa Katulo. Batili, muñaka.
Haana taba kamba u wa keleke mañi.
273 Wa bata wena; ki mutu unosi. Mi u lukela kupepwa
sinca ni kuamuhela kolobezo ya Moya o Kenile, kusi cwalo u
icongile. Mwabona? Musweli fela kubapala keleke, musweli fela
kulikanyisa, kufitela mu ba ni kutwisiso ya kupepwa sinca.
274 Mi kwani, Yena yana yemi fani, ni Likandela za Gauda
Zesupa, mwahala Masika a Likeleke Zesupa, ni Moya o Kenile o
swana ono tukisize Keleke kwani, wa I tukisa mo.
275 Cwale, kubile balikanyisi mwa keleke yani, mi ye Manikolai
kwani, mane ni kutaha cwalomwahala lusika lufi ni lufi kaufela,
kubile balikanyisi, kufitela lifita fafasi fa kufitela liba fela ni
swalisano iliñwi yetuna ya katengo. Mi Mulimu u lahaka lika
kaufela fande, ni kunga bo masiyaleti ba sicaba kwa Kanya.

276 Mane Mulena ami fuyole. Se si buhali nyana, balikani, kono
ki sesinde. Si ka mi tusa ni ku mi buluka kwahule ni kuwa.
Cwale, musike mwa ya kwani kwa, muli, “Muzwale Branham u
kashelize kwa keleke yaka.”Ne li sa talusi kwa keleke ifi kaufela.
Ne li talusa fela ku wena, kakuba mutu unosi. Ha ni…
277 Haiba u ba siemba sa keleke ya Baptist, konakuli u be wa
Baptist ya tezi Moya o Kenile wa niti. Haiba u wa siemba sa
keleke ya Methodist, ube wa Methodist yatezi Moya o Kenile
wa niti, kaufela seo sili sona. Mi hauna kuba mwa kuikalabela;
ukaba ya itumelezi kwa keleke ifi kaufela, kamba muyaha tuko
kaufela, kwa kanya ya Mulimu.

Mane Mulena ami fuyole cwale, hanze lu yema, haiba mu
lata.
278 Muluti Yomunde wa Bupilo, kasamulaho wa kubala Linzwi
laHao, lu yemi ka kukomoka. Ka kulemuha kuli zazi leliñwi palo
ye busihu cwana ikaba…Lu ka Li utwa fa tepu recoda, sina mo
ne kuinezi, ka Lizazi la Katulo. Ki sikamañi se lu ka eza ka zona?
Ka kubona kuli lupila mwa lusika lwa mafelelezo loo, lififi kai
ni kai, ha ki nako ni yeo. Mubone Kutaha kwa Mulena, lisupo
za bonahala, “mandinda amatuna a pikuluha; lipilu za batu za
ikalelwa, za saba; linako zesabisa; ñalelwa mwahala linaha.”
279 Babañata bali, “Oh, Ni utwile zeo fa myaha.” Kono kana
Mañolo na si ka bulela kuli neba ka bulela cwalo, “Hakuna
shutano mwa nako kufita foo bashemi ba luna ha ba lobezi”?
Kusina kuziba kuli luinzi fa sihoto sa mulilo. Wa kona kutaha
kakusasana lisika pazula kale.
280 Mi, Ndate, ki lizazi mañi kamba ki hola mañi, ye lu ziba,
kuli bwanda nyana bo bwa bupilo fo lu zamaya teni bukapumeha
kuzwa mwatasi a luna. Mioyo ya luna ye shebile ika nyendaela
mwa sikala, fa Linzwi la Mulimu, ni mikwa ya luna ka ze lu
utwile ni kubala.
281 Kwa lu lukela, Mulena, kuli luyeme cwale ni kuiceka ili luna.
Mi foo baana ni basali, bashimani ni basizana, bayemi mo mwa
sicaba nyana se, busihu cwana, baba iketile mi ba kondile hande,
mane ha ba nahane hande ka butungi cwale. Mi haiba ha ba si ka
pepwa kale sinca, mane ha ba nahane mwa lipilu zabona cwale,
“Hanina kuca kamba kunwa konji ha U ka ni taza ka manna
yeswana Yo ba talize ka yona ka Lizazi la Pentekota. Kufitela
lifasi li shwa, ni lika kaufela za bubeli kwanda Hao, Mulena ka,
ni lilato la lika zeñwi kaufela li ka fela. Kono zwisa lilato kaufela
la lifasi ku na, mi u ni lumeleze kuzwa lizazi le nibe wa Hao
kakutala.” Lumeleza cwalo, Mulena.
282 Ba ni sicaba habanze baya kwa malapa abona. Hupula baba
tokwile, O Mulimu, babotana mwa naha ya luna, baba shebile
mwa moya, bona baba na ni tala.
283 Mulimu, akuzuse bakutazi, kai ni kai. Ba taze ka Moya o
Kenile, mi ba lume, inge ba kutaza, Mulena, inge malimi a

mulilo. Ha lu zibi kuli ki hola mañi…Lu fitanga fela nzila
ye hañwi. Luna lu batu fela hañwi, mi tumbo ibe ku Mulimu
ka seo. Kono, bupilo bo bu tatama, haluna ku kutaza Evangeli
mwa bupilo bo butatama bo bu sa taha; kono luka nyakalala
mwa Evangeli, ni bona ba masika baba Li amuhezi; ni Kapitao
Yomutuna, Mulena luna Jesu Yena ya swanela kaufela, mi tumbo
kaufela ibe ku Yena kamita ni mita. Ameni.
284 Mulimu ami fuyole. Mu fetuhe mi mu swalane mwa mazoho
yomuñwi ni yomuñwi, halunze lu opela kuli Ufuyolwe Muhala O
Tama, haiba mwa kona.

Ufuyolwe muhala o tama
Lipilu za luna mwa lilato la Bukreste;
Kutwano ya minahano ye swana
Iswana sina ya kwa halimu.
Fapila Lubona lwa Ndate,

285 Cwale, mu swalane mwa mazoho yomuñwi ni yomuñwi.
Ki mizuzu fela ye lishumi, fa nako, kakuli maseli asweli ku
yahiswa cwale. Kaufela mina mu swalane mwa mazoho, muye
kwa malapa, mu nyakalale, mi mu yo kuta kamuso busihu. Ka
sebene-seti, ona cwalo, lu ka kalisa sebelezo, Mulimu ha lata. Ha
ki bunde ni boo…?… 

Zibiso ya bahatisi

Litukelo kaufela li bulukilwe. Buka ye yakona kupulintwa fa pulinta ya
mwa ndu kuli iitusiswe ki mutu kamba kuli ifiwe ku yomnwi, mahala
feela, kakuba siitusiso sa ku hasanya Evangeli ya Jesu Kreste. Buka ye
hailekiswi, kuatiswa mwa buńata, ku nepelwa fa moya wa webusaiti, ku
bulukwamwamukwawo bunolo, ku tolokwamwamishobo isili, kamba
ku itusiswa kwa kukupa masheleńi ku sina tumelelano niba Voice Of

